
Oʻzbekiston  Respublikasi Prezidenti 
Matbuot xizmati surati.

O‘ZBEKISTON RESPUBLIKASI PREZIDENTI SHAVKAT MIRZIYOYEVNING 
TURKIY DAVLATLAR TASHKILOTI DAVLAT RAHBARLARI KENGASHI MAJLISIDAGI NUTQI

Hurmatli Qosim-Jomart Kemelevich!
Hurmatli delegatsiyalar rahbarlari!
Avvalambor, siz, azizlar bilan yana diydor koʻri­

shib turganimdan gʻoyat mamnunman.
Bugungi sammitni yuksak darajada tashkil et-

gani uchun Qozogʻiston Respublikasi Prezidenti, 
hurmatli Qosim-Jomart Kemelevich Toqayevga 
chuqur minnatdorlik izhor etaman.

Soʻzimni buyuk ajdodimiz — qadimiy turk 
davlati asoschilaridan biri Bilga Xoqonning 
quyidagi daʼvati bilan boshlamoqchiman:  
“Ey turkiy elim, oʻzligingga qayt, oʻzingni ang-
la — yanada yuksalgaysan!”

Ushbu ibratli soʻzlar bugungi shiddatli zamon-
da — Turkiy davlatlar tashkiloti oʻz faoliyatini tobo­
ra takomillashtirib borayotgan bir davrda albatta, 
chuqur maʼnoga ega. Tili, dini va yuraklari bir-biri-
ga chambarchas bogʻlangan qardosh xalqlarimiz 
ovozi endilikda dunyo boʻylab yanada baland, 
yanada kuchliroq yangramoqda.

Fursatdan foydalanib, doʻst Qozogʻiston eli-
ni yaqinda keng nishonlangan mamlakat milliy 
bayrami — Respublika kuni munosabati bilan chin 
qalbimdan muborakbod etaman.

Shuningdek, Turkiya Prezidenti, qardoshim 
Rejep Tayyip Erdogʻan Janobi Oliylarini va butun 
turk xalqini Respublika eʼlon qilingan kunning qut-
lugʻ 100 yillik tantanalari bilan samimiy tabriklay-
man.

Hurmatli sammit ishtirokchilari!
Barchangiz yaxshi bilasiz, turkiy dunyoda doʻst 

Ozarbayjon xalqi oʻzining munosib oʻrni va katta 
obroʻ-eʼtiboriga ega. Soʻnggi yillarda Ozarbayjon 
xalqi qadrli birodarim Ilhom Haydarovich yetak-
chiligida olamshumul yutuqlarni qoʻlga kiritmoqda.

Tarixiy adolat qaror topib, mamlakatning ajral-
mas qismi boʻlgan Qorabogʻ hududini bunyodkor-
lik makoniga aylantirish borasida ulkan natijalarga 
erishilmoqda.

Men avgust oyida Shusha va Fuzuliy sha-
harlarida boʻlib, keng koʻlamli oʻzgarishlarga, 
zamonaviy infratuzilma barpo etilayotgani, vay-
ron boʻlgan madaniy meros obyektlari qayta tikla­
nayotganiga shaxsan guvoh boʻldim.

Ozarbayjon xalqini buyuk gʻalaba — mamlakat 
hududiy yaxlitligi toʻliq tiklangani bilan yana bir bor 
chin yurakdan samimiy tabriklayman.

Hurmatli anjuman qatnashchilari!

Turkiy davlatlar tashkiloti bugungi kunda shakl
lanayotgan yangi dunyo tartiboti va xalqaro ins­
titutlar tizimida oʻziga xos muhim oʻringa ega 
boʻlib bormoqda. 160 million aholini qamrab olgan 
Tashkilotimiz hududi katta iqtisodiy imkoniyatlar 
makoni hamdir.

Bizning mamlakatimiz Tashkilotning barcha 
aʼzolari bilan strategik sheriklik aloqalari oʻrnat-
ganini katta mamnuniyat bilan aytib oʻtmoqchi-
man.

Oʻtgan yili “Turkiy sivilizatsiyaning yangi 
davri: umumiy taraqqiyot va farovonlik sari” 
shiori ostida boʻlgan Samarqand sammitida imzo­
langan hujjatlar hayotga izchil tatbiq etilmoqda.

Oʻzbekiston raisligi davrida yuzdan ortiq turli 
tadbirlar oʻtkazildi, muhim tashabbuslar ilgari su-
rildi. “Turkiy nigoh — 2040” konseptual dasturi 
asosida amaliy hamkorlikning yangi va yana-
da samarali mexanizmlari yaratildi. Jumladan, 
Turkiy davlatlar Kasaba uyushmalari tashkiloti, 
Fazo tadqiqotlari akademiyasi, Joʻgʻrofiy ken-
gash, Qurgʻoqchilikni bartaraf etish instituti, No-
tarial idoralar uyushmasi kabi yangi tuzilmalar 
ish boshladi. Qator nufuzli global va mintaqaviy 
tuzilmalar — Birlashgan Millatlar Tashkiloti va  
uning turli ixtisoslashgan institutlari, Islom ham-
korlik tashkiloti, Osiyoda hamkorlik va ishonch 
choralari boʻyicha kengash, Iqtisodiy hamkorlik 
tashkiloti bilan yaqin sheriklik aloqalari oʻrnatildi.

Global iqtisodiy inqiroz kuchayib borayotgani-
ga qaramasdan, olib borayotgan tizimli ishlarimiz 
natijasida oʻzaro savdo hajmi oʻsmoqda.

Oʻzbekistonning raisligi davrida bizga faol koʻ-
mak koʻrsatgan barcha davlatlarga va Tashkilot 
Kotibiyatiga yana bir bor minnatdorlik bildiraman.

Hurmatli delegatsiyalar rahbarlari!
Barchamiz guvoh boʻlyapmiz, bugungi kun-

da jahon miqyosida ishonch inqirozi tobora avj 
olmoqda. Global xavfsizlikni taʼminlashda yangi 
muammolar yuzaga kelmoqda va xalqaro huquq 
meʼyorlaridan chekinish holatlari kuchaymoqda.

Ayniqsa, Yaqin Sharqda uzoq vaqtdan buyon 
davom etayotgan Falastin — Isroil muammosi­
ning nihoyatda xavfli tus olgani barchamizni jiddiy 
xavotirga solmoqda. Qurolli toʻqnashuvda tinch 
aholi, ayniqsa, keksalar, ayollar va bolalar orasi-
da qurbonlar va jarohat olganlar soni keskin ortib, 
nizoning keng yoyilib ketish xavfi kuchaymoqda.

Shu munosabat bilan tomonlarni zudlik bilan 
harbiy harakatlarga barham berib, oʻt ochishni 
toʻxtatishga, gumanitar maqsadlarda murosaga 
kelishga chaqiramiz.

Mazkur muammoning yagona va eng adolatli 
yechimi — nizoni “ikki xalq uchun ikki davlat” 
tamoyili asosida hal etishdir.

Falastin xalqi Birlashgan Millatlar Tashkiloti 
rezolyutsiyalarida belgilanganidek, mustaqil dav-
lat barpo etish huquqiga ega. Biz Tashkilotimiz 
doirasida bu boradagi yakdil va qatʼiy pozitsiya­
mizni butun dunyoga eʼlon qilishimiz zarur.

Hurmatli sammit qatnashchilari!
“Turkiy davr” shiori ostida oʻtayotgan bugungi 

sammitimizda koʻp tomonlama va uzoq muddatli 
aloqalarimizni yanada kengaytirishga qaratilgan 
quyidagi takliflarni ilgari surmoqchiman.

Birinchidan, Tashkilot doirasida oʻzaro hurmat, 
ishonch va ochiqlik tamoyillarini mustahkamlash, 
birgalikda turli toʻsiqlarni samarali yengib oʻtish 
bosh maqsadimizdir.

Shu munosabat bilan Turkiy xalqlar birdamli­
gini, ularning buyuk oʻtmishi va boy madaniyatini, 
azaliy qadriyatlarini ifoda etadigan “Turkiy dunyo 
xartiyasi”ni ishlab chiqish zarur, deb hisoblay-
man. Ushbu oʻziga xos ramziy qomusni sohaning 
yetuk olimlari va ekspertlar ishtirokida tayyorlash-
ni taklif qilaman.

Ikkinchidan, shu kunlarda Turkiy investitsiya 
fondi oʻz ishini boshlaydi. Davlatlarimiz oʻrtasi-
da sanoat kooperatsiyasini kuchaytirish va yirik 
sarmoyaviy loyihalarni amalga oshirish maqsa-
dida keyingi bosqichda Turkiy taraqqiyot bankini 
tashkil etish ishlarini ham faollashtirishimiz kerak. 
Ushbu moliya muassasasini Toshkent shahrida 
joylashtirishga tayyormiz.

Uchinchidan, Turkiy davlatlar savdo ham-
korligi tadqiqot markazini tashkil etish boʻyicha 
boshlangan amaliy ishlarni toʻliq maʼqullaymiz. 
Kelgusida Markaz imkoniyatlaridan unumli foy-
dalangan holda, birgalikda savdo toʻsiqlarini 
bartaraf etish, eksport-import hajmini koʻpay-
tirish boʻyicha yangi mexanizmlarni keng joriy 
qilish, elektron savdo platformalarini rivojlanti-
rishga qaratilgan aniq chora-tadbirlarni amalga 
oshirishimiz zarur.

Toʻrtinchidan, global logistika zanjirlari va 
transport yoʻlaklarini rivojlantirish va diversifikatsi-

ya qilish, yagona tranzit tarmogʻini shakllantirish 
masalalari dolzarb ahamiyatga ega.

Yuk tashuvlariga oʻsib borayotgan talabni 
qondirish maqsadida Oʻrta koridor salohiyati-
ni kengaytirish choralarini qoʻllab-quvvatlaymiz. 
Shuningdek, qoʻshimcha koʻptarmoqli yoʻna­
lishlarni, jumladan, Xitoy, Janubiy Osiyo va Yev-
ropa bozorlariga mamlakatlarimiz orqali oʻtadigan 
koridorlarni rivojlantirish hamda transport xizmat-
larini raqamlashtirish tarafdorimiz.

Davlatlarimiz Temir yoʻl idoralari kengashini 
taʼsis etishni va bu tuzilmaning direksiyasini yur-
timizda joylashtirishni taklif etamiz.

Beshinchidan, ekologiya sohasida keng 
qamrovli hamkorlikni rivojlantirishdan man-
faatdormiz.

Qadimdan ajdodlarimiz ona tabiat bilan 
uygʻun va hamohang boʻlib yashaganlar. Afsus-
ki, bugungi kunda tabiatga nisbatan isteʼmol-
chilik kayfiyati kuchayib bormoqda. Iqlim oʻzga­
rishlari tufayli yuzaga kelayotgan turli muammo-
lardan butun insoniyat qattiq aziyat chekmoqda. 
Bunday holat barchamizdan kechiktirib boʻl-
maydigan chora-tadbirlarni amalga oshirishni 
talab qilmoqda.

Vazirlar darajasida doimiy faoliyat koʻrsata-
digan Turkiy ekologiya forumining tuzilishi bu 
yoʻlda muhim qadam boʻlishi shubhasiz. Bunday 
taʼsirchan mexanizm Tashkilotimiz faoliyati sa-
maradorligini oshirishga qaratilgan rejalarimizga 
mosdir.

Oltinchidan, turkiy sivilizatsiyani yuksaltirish 
gʻoyasi texnologik taraqqiyot va ilgʻor bilimlarni 
har tomonlama qoʻllab-quvvatlash bilan bevosita 
bogʻliqdir.

Ijodiy fikrlaydigan, isteʼdodli va shijoatli yosh-
larimiz istiqbolda turkiy dunyoning yangi Renes-
sansini barpo etishiga ishonchim komil. Bu yoʻlda 
ularga buyuk ajdodlarimiz yaratgan ilmiy kashfi­
yotlar va maʼnaviy meros mustahkam zamin boʻlib 
xizmat qiladi.

Taʼkidlash oʻrinliki, oʻtgan asrda yashagan jadid 
bobolarimizning ibratli faoliyati, ilmiy-ijodiy mero­
sini chuqur oʻrganish yuzasidan aʼzo mamlakat-
larda katta ishlar amalga oshirilmoqda.

Ana shu ishlarni yangi bosqichga koʻtarish 
maqsadida joriy yilning dekabr oyida yurtimizda 
boʻlib oʻtadigan “Jadidlar: milliy oʻzlik, istiqlol 

va davlatchilik gʻoyalari” mavzusidagi xalqaro 
anjumanda vakillaringizni faol ishtirok etishga tak-
lif etamiz.

Shu bilan birga, yangilikka intilib yashay-
digan, tashabbuskor oʻgʻil-qizlarni ragʻbatlantirish 
uchun Oʻzbekistonda Turkiy dunyo kreativ yosh-
lari markazini ochishni maqsadga muvofiq, deb 
hisoblayman.

Hurmatli delegatsiyalar rahbarlari!
Ming yillar davomida tarixi va taqdiri turkiy 

elatlar bilan chambarchas bogʻliq boʻlgan koʻpmil-
latli Afgʻoniston zaminida tinchlik va osoyishtalik 
oʻrnatish mintaqamizda strategik barqarorlik va 
xavfsizlikni taʼminlashning asosiy shartidir. Biroq 
dunyoning boshqa nuqtalarida nizo va urushlar 
avj olayotgan hozirgi sharoitda ushbu muammo 
xalqaro hamjamiyat eʼtiboridan tobora chetda 
qolmoqda.

Afgʻon xalqiga insonparvarlik yordami koʻr-
satishni susaytirmaslik, bu yurtdagi oʻtkir ijtimoiy 
muammolarni hal etishga qaratilgan aniq me
xanizmlarni ishlab chiqishga chaqiramiz.

Bizga mintaqaviy sheriklik va barcha qoʻshnilari 
bilan iqtisodiy hamkorlik jarayonlarida faol ishtirok 
etadigan, tinch va barqaror Afgʻoniston kerak.

Biz ilgari surayotgan Transafgʻon temir yoʻlini 
barpo etish tashabbusi aynan mana shu ezgu 
maqsadga xizmat qiladi.

Oʻzbekiston afgʻon xalqiga bundan buyon ham 
zarur yordamni berib boradi. Termizdagi logistika 
xabi orqali gumanitar koʻmak koʻrsatishni, taʼlim 
markazida esa afgʻon fuqarolarini oʻqitishni faol 
davom ettiramiz.

Qadrli doʻstlar!
Fursatdan foydalanib, Davlat rahbarlari ken-

gashida raislikni qabul qilib olayotgan Qozogʻiston 
Respublikasi Prezidenti hurmatli Qosim-Jomart 
Kemelevich Toqayevga ulkan zafarlar tilayman.

Bugun qabul qilinayotgan muhim hujjatlar va 
qarorlar, jumladan, sammit deklaratsiyasi ham-
da Ostona akti mamlakatlarimizning yorqin turkiy 
kelajak sari navbatdagi dadil qadamlari boʻlishiga 
ishonaman.

Oʻz tarixi davomida koʻp-koʻp sinovlarni boshi-
dan kechirgan va ularga birgalikda yechim topgan 
qardosh xalqlarimiz kelgusida ham buyuk ishlarni 
amalga oshirishi shubhasiz.

Eʼtiboringiz uchun rahmat.

turkiy xalqlarning ovozi BUTUN dunyo bO‘ylab 
yanada baland, yanada kuchliroQ yangraydi

O‘zbekiston Respublikasi Prezidenti Shavkat Mirziyoyev Ostona shahrida bo‘lib o‘tgan 
Turkiy davlatlar tashkiloti Davlat rahbarlari kengashining navbatdagi yig‘ilishida ishtirok etdi.

Qozogʻiston Respublikasi Pre­
zidenti Qosim-Jomart Toqayev rais-
ligida oʻtgan tadbirda Ozarbayjon 
Respublikasi Prezidenti Ilhom Ali-
yev, Qirgʻiz Respublikasi Prezidenti 

Sadir Japarov, Turkiya Res­
publikasi Prezidenti Rejep Tayyip 
Erdogʻan, Vengriya Bosh vaziri 
Viktor Orban, Turkman xalqining 
milliy yetakchisi, Turkmaniston 

Xalq Maslahati Raisi Gurbanguli  
Berdimuhamedov, shuningdek, TDT 
bosh kotibi Kubanichbek Omuraliyev 
ham qatnashdi.

Kun tartibiga muvofiq, TDT 

doirasidagi koʻp qirrali munosa-
batlarning bugungi holati va istiqbol-
lari yuzasidan fikr almashildi, amaliy 
hamkorlikning dolzarb masalalari 
muhokama qilindi.

Oʻzbekiston Prezidenti oʻz nutqi-
da bugungi shiddat bilan oʻzgarib 
borayotgan zamonda tili, dini va 
maʼnaviy qadriyatlari bir-biriga cham-
barchas bogʻlangan turkiy xalqlarning 
ovozi dunyo boʻylab yanada baland, 
yanada kuchliroq yangrayotganini 
taʼkidladi. Tashkilot bugungi kunda 
shakllanayotgan yangi dunyo tartiboti 
va xalqaro institutlar tizimida oʻziga 
xos muhim oʻringa ega boʻlib bormoq­
da.

Shu bilan birga, davlatimiz rahbari 
global xavfsizlikni taʼminlashda yan-
gi muammolar yuzaga kelayotgani, 
xalqaro huquq meʼyorlaridan cheki-
nish holatlari koʻpayib borayotganini 
koʻrsatib oʻtdi.

Falastin — Isroil mojarosi keyingi 
paytda xavfli tus olgani jiddiy xavotir-
ga solayotgani qayd etildi. Qurolli 
toʻqnashuvlar oqibatida tinch aholi, 
ayniqsa, keksalar, ayollar va bolalar 
orasida qurbonlar va jarohat olganlar 
soni keskin ortib, nizoning keng yo
yilib ketish xavfi kuchaymoqda.

Shu munosabat bilan Oʻzbekis­
ton yetakchisi tomonlarni zudlik bilan 

harbiy harakatlarga barham berib, 
oʻt ochishni toʻxtatishga, gumanitar 
maqsadlarda murosaga kelishga 
chaqirdi. Falastin — Isroil muammo­
sini BMT rezolyutsiyalariga muvofiq 
“ikki xalq uchun ikki davlat” tamoyili 
asosida hal etish zarurligi borasida 
Oʻzbekistonning pozitsiyasi qatʼiy 
ekani bildirildi.

Oʻzbekistonning TDT mamlakat-
lari bilan hamkorligi xususida soʻz 
yuritar ekan, davlatimiz rahbari 
mamlakatimiz Tashkilotning barcha 
aʼzolari bilan strategik sheriklik aloqa-
larini oʻrnatganini katta mamnuniyat 
bilan qayd etdi. Oʻtgan yili Samar-
qand sammitida imzolangan muhim 
hujjatlar izchil bajarilmoqda.

Tashkilotga aʼzo davlatlar oʻrtasi-
dagi koʻp tomonlama va uzoq mud-
datli aloqalarni yanada kengaytirish 
maqsadida Oʻzbekiston Prezidenti 
qator taklif va tashabbuslarni ilgari 
surdi.

Xususan, Turkiy xalqlar birdam-
ligini, ularning buyuk oʻtmishi va boy 
madaniyatini, azaliy qadriyatlarini ifo-
da etadigan Turkiy dunyo xartiyasini 
ishlab chiqish taklif qilindi.

Sanoat kooperatsiyasini kuchayti­
rish va yirik qoʻshma investitsiya loyi­
halarini amalga oshirish maqsadida 
Turkiy taraqqiyot bankini tashkil etish 

ishlarini faollashtirish muhimligi qayd 
etilib, ushbu moliya muassasasini 
Toshkent shahrida joylashtirish taklifi 
bildirildi.

Turkiy davlatlar savdo hamkorligi 
tadqiqot markazini tashkil etish boʻyi­
cha boshlangan amaliy ishlarni toʻliq 
maʼqullab, Oʻzbekiston Prezidenti 
markaz imkoniyatlaridan savdo toʻ-
siqlarini bartaraf etish, eksport-import 
hajmini koʻpaytirish boʻyicha yangi 
mexanizmlarni keng joriy qilish, elek-
tron savdo platformalarini rivojlanti­
rishda unumli foydalanish zarurligiga 
eʼtibor qaratdi.

Global logistika zanjirlari va trans-
port yoʻlaklarini rivojlantirish, di-
versifikatsiya qilish, yagona tranzit 
tarmogʻini shakllantirish masalalari 
dolzarb ekani taʼkidlandi. Shu maʼno-
da, davlatimiz rahbari Oʻrta koridor 
salohiyatini kengaytirish, qoʻshimcha 
koʻp tarmoqli yoʻnalishlarni, jumladan, 
Xitoy, Janubiy Osiyo va Yevropa bo-
zorlariga mamlakatlarimiz orqali oʻta-
digan yoʻlaklarni rivojlantirish hamda 
transport xizmatlarini raqamlashtirish 
chora-tadbirlarini qoʻllab-quvvatladi.



Milliy taraqqiyotimiz kafolati davlat va 
jamiyatning barcha tarmoqlarini rivojlanti
rishga qaratilgan keng qamrovli islohotlarni 
amalga oshirishda namoyon boʻladi. Shu 
bois, sud-huquq sohasini tubdan takomil-
lashtirish borasida qator tizimli ishlar qilindi. 

Yangi tahrirdagi Konstitutsiyamiz-
da huquqbuzarlikdan jabrlanganlarning 
huquqlari qonun bilan muhofaza qilinishi, 
davlat jabrlanganlarga himoyalanishni va 
odil sudlovdan foydalanishni taʼminlashi, 
ularga yetkazilgan zararning oʻrni qopla­
nishi uchun shart-sharoitlar yaratishiga 
oid qoidalar aniq belgilab qoʻyildi. 

Biroq bugungi kunda ushbu soha-
da ishni koʻrish bilan bogʻliq chiqimlarni 
toʻlashga doir ayrim muammo va kam-
chiliklar mavjud boʻlib, bu, oʻz navbatida, 
amaliyotda turli tushunmovchiliklarni kelti-
rib chiqarmoqda. 

Ishni koʻrish bilan bogʻliq chiqimlarning 
ahamiyatini quyidagilarda koʻrish mumkin:

— ishlarni koʻrib chiqish uchun zaruriy 
shart-sharoitlarni yaratib beradi;

— protsess ishtirokchilarining moddiy 
manfaatlarini samarali muhofazalaydi, 
bu, oʻz navbatida, ularning protsesslarda 
toʻliq va oʻz vaqtida ishtirokini taʼminlaydi;

— turli sohaga oid bilim va koʻnikmalar-
ga ega mutaxassislar hamda zarur maʼlu-
motga ega ishtirokchilarni koʻproq jalb 
etish orqali ish sifatini oshiradi;

— ishlarni yuritishda sarflangan xara-
jatlar miqdorini aniqlash va ularni undirib 
olish imkonini beradi. 

Boshqacha aytganda, mazkur institut 
tom maʼnoda protsessning moliyaviy vosi-
tasi boʻlib xizmat qiladi. Shunga qaramay, 
bugungi kunda protsessual chiqimlar insti-
tuti amalda toʻliq ishlamayapti. 

1992-yil 3-iyulda qabul qilingan “Gu-
vohlar, jabrlanuvchilar, ekspertlar, muta­
xassislar, tarjimonlar va xolislarning qilgan 
xarajatlarini toʻlash tartibi va miqdorlari 
toʻgʻrisida”gi qonun bugungi kun talab-
lariga javob bermagani uchun 2022-yil 
4-noyabrdan bekor qilindi. 

Mazkur qonunda toʻlovni amalga 
oshirish manbalari, toʻlab berish tartib 
va mexanizmlari belgilab berilmagan 
hamda shartnoma asosida ekspert va 
mutaxassislarni jalb qilish imkoniyati 
yaratilgani hisobga olinmagan, qolaver-
sa, toʻlov judayam kam miqdorni tashkil 
etgan.

Shuningdek, qonunga asosan, doimiy 
ish haqi olmaydigan jabrlanuvchilar, gu-
vohlar va xolislarga ularni odatdagi mash-
gʻulotidan chalgʻitganlik uchun toʻlovlar 
byudjet mablagʻlari hisobidan toʻlab berili-
shi nazarda tutilgan boʻlsa-da, buni amal-
ga oshirishning huquqiy mexanizmlari 
yaratilmagan.

Protsessual majburiyatlarini xizmat 
topshirigʻi bilan bogʻliq boʻlmagan hol-
da bajarayotgan ekspert, mutaxassis va 
tarjimonga bajargan ishlari uchun toʻlov 
miqdori kamligi odil sudlovni amalga oshi
rishda malakali mutaxassislarni jalb qilish 
imkoniyatini cheklagan. 

Natijada ushbu holatlar sud va tergov 
organlariga ishda koʻmaklashuvchi shaxs­
larni jalb qilishda turli qiyinchiliklar tugʻdi-
rishiga, shuningdek, ishda ishtirok etgan 
shaxslarning transport vositalari va turar 
joy bilan bogʻliq xarajatlari uchun chiqim-
dor boʻlishiga olib kelgan.

Yuqoridagi kabi muammolarni ijobiy 
hal etish maqsadida hukumat qarori bilan 
jabrlanuvchilar, guvohlar, ekspertlar, mu-

Biz va dunyo

Adolat va qonun ustuvor 

MOLIYAVIY MANFAATDORLIK VA 
ODIL SUDLOV TA’MINOTI

Tashkilotning Temir yoʻl idoralari 
kengashini taʼsis etish va bu tuzilma­
ning direksiyasini Oʻzbekistonda joy-
lashtirish taklif etildi.

Ekologiya sohasida hamkorlikni 
mustahkamlash maqsadida vazirlar 
darajasida doimiy faoliyat koʻrsatadi-
gan Turkiy ekologiya forumini tuzish 
tashabbusi ilgari surildi.

Oʻzbekiston yetakchisi ijodiy fikrlay-
digan, isteʼdodli va shijoatli yoshlar is-
tiqbolda turkiy dunyoning yangi Renes-
sansini barpo etishiga ishonch bildirdi. 
Yangilikka intilib yashaydigan, tashab-
buskor oʻgʻil-qizlarni ragʻbatlantirish uchun 
Oʻzbekistonda Turkiy dunyo kreativ yosh-
lari markazini ochish taklif qilindi.

Jadid bobolarimizning ilmiy-ijodiy 
merosini chuqur oʻrganish muhimli­
gini qayd etib, Oʻzbekiston Prezidenti 
TDT mamlakatlari vakillarini joriy yil­
ning dekabr oyida yurtimizda boʻlib 
oʻtadigan “Jadidlar: milliy oʻzlik, istiqlol 

va davlatchilik gʻoyalari” mavzusidagi 
xalqaro anjumanda faol ishtirok etishga 
taklif etdi.

Soʻzini yakunlar ekan, Oʻzbekiston 
rahbari ishtirokchilar eʼtiborini ming 
yillar davomida tarixi va taqdiri turkiy 
elatlar bilan chambarchas bogʻliq boʻl-
gan koʻpmillatli jafokash Afgʻoniston 
xalqiga qaratdi.

Mamlakatimiz yetakchisi afgʻon 
xalqiga insonparvarlik yordami koʻr-
satishni susaytirmaslik, bu yurtdagi 
oʻtkir ijtimoiy muammolarni hal etishga 
qaratilgan aniq mexanizmlarni ishlab 
chiqishga chaqirdi.

Majlisda Ozarbayjon, Qozogʻiston, 
Qirgʻiziston, Turkiya, Vengriya, Turk-
maniston delegatsiyalari rahbarlari, 
tashkilot bosh kotibi ham soʻzga chiqdi.

Sammit yakunida TDT doirasida-
gi hamkorlikning ustuvor yoʻnalishlari 
boʻyicha qator bitim va qarorlar qabul 
qilindi.

Tashkilotga raislik Qozogʻiston Res­
publikasiga oʻtdi.

Turkiy davlatlar tashkiloti Davlatlar 
rahbarlari kengashi yigʻilishi doirasida 
Oʻzbekiston Respublikasi Preziden-
ti Shavkat Mirziyoyevga turkiy xalqlar 
oilasining birligini mustahkamlashga, 
turkiy mamlakatlarning manfaatlari va 
qarashlarini xalqaro maydonda faol il-
gari surishga qoʻshgan ulkan hissasi 
uchun yuksak mukofot — “Turkiy dun-

yoning oliy ordeni”ni tantanali topshirish 
marosimi boʻlib oʻtdi.

Tadbirda Qozogʻiston Respublika-
si Prezidenti Qosim-Jomart Toqayev, 
Ozarbayjon Respublikasi Preziden-
ti Ilhom Aliyev, Qirgʻiz Respublika-
si Prezidenti Sadir Japarov, Turkiya 
Respublikasi Prezidenti Rejep Tayyip  
Erdogʻan, Vengriya Bosh vaziri Viktor 

Orban, Turkman xalqining milliy ye-
takchisi, Turkmaniston Xalq Maslahati 
Raisi Gurbanguli Berdimuhamedov 
ishtirok etdi.

Tashkilot davlatlari rahbarlari nomi-
dan mukofotni Qozogʻiston Prezidenti 
topshirdi.

— Bu mukofotni men birinchi nav­
batda chinakam birodarlik rishtalari 
asosida yangidan yuksalayotgan yaqin 
doʻstligimiz va hamkorligimiz ramzi, 
deb bilaman, — dedi marosimda dav-
latimiz rahbari, hamkasblarga minnat-
dorlik bildirib.

Oxirgi davrda Turkiy dunyoning nu-
fuzi va salohiyati har qachongidan ham 
koʻproq yuksalayotgani alohida qayd 
etildi. Oʻzbekiston 2019-yilda TDTga 
aʼzo boʻlib kirganidan buyon mam-
lakatimiz tomonidan turkiy davlatlar 
oʻrtasida doʻstlik, yaxshi qoʻshnichilik 
va koʻp qirrali hamkorlikni mustahkam-
lashga qaratilgan 50 dan ortiq taklif va 
tashabbuslar ilgari surildi.

Mamlakatimizning tashkilotga raisli-
gi davrida 100 dan ziyod turli tadbirlar 
oʻtkazildi, amaliy hamkorlikning yangi 
samarali mexanizmlari yaratildi, nufuz-
li global va mintaqaviy tuzilmalar bilan 
yaqin sheriklik aloqalari yoʻlga qoʻyildi.

Tashkilotga aʼzo barcha davlatlar 
bilan koʻp qirrali va oʻzaro manfaatli 
aloqalar izchil kengaymoqda, strategik 
sheriklik munosabatlari oʻrnatildi, sav­
do hajmlari ortmoqda, kooperatsiya 
kuchaymoqda.

— Barchamizning orzu va maqsad-
larimiz, intilish va harakatlarimiz uygʻun 
va hamohangdir. Azaldan doʻst va qar-
dosh boʻlgan turkiy xalqlarimiz bundan 
keyin ham ahil va hamjihat boʻlib, yorugʻ 
kelajakni birgalikda bunyod etadilar, — 
dedi davlatimiz rahbari.

Oʻzbekiston Respublikasi Prezidenti 
Shavkat Mirziyoyevning Qozogʻistonga 
amaliy tashrifi yakunlandi.

OʻzA

turkiy xalqlarning ovozi BUTUN dunyo bO‘ylab 
yanada baland, yanada kuchliroQ yangraydi

taxassislar, tarjimonlar va xolislarga toʻla-
nishi lozim boʻlgan mablagʻlarni hisoblash 
va toʻlash tartibi toʻgʻrisidagi nizom tas-
diqlandi. Qarorda ularga toʻlanadigan 
toʻlovlar va qoplab beriladigan xarajatlar 
turlari nazarda tutildi.

Xususan, doimiy yashash joyi uzoq-
da boʻlganlar uchun kelib-ketish, meh-
monxona, kundalik xarajatlari, ekspert, 
tarjimon, mutaxassisga xizmat topshirigʻi 
bilan bogʻliq boʻlmagan vazifalarni bajar-
ganlik uchun toʻlovlar hamda doimiy ish 
haqi olmaydigan jabrlanuvchilar, guvohlar 
va xolislar odatdagi mashgʻulotidan chal-
gʻitilganlik uchun toʻlovlar shular jumlasi-
dandir. 

Qaror asosida jabrlanuvchilar, gu-
vohlar, ekspertlar, mutaxassislar, tarji-
monlar, xolislarga toʻlanadigan toʻlovlar 
va xarajatlarni qoplash miqdorlari hamda 
ularning xarajatlarini qoplash va toʻlovlarni 
amalga oshirish tartibi belgilandi. 

Toʻlovlar surishtiruvchi, tergovchi, 
prokuror yoki sudning qarori (ajrimi)ga 
asosan 10 kunlik muddatda toʻlab beriladi. 
Bu, oʻz navbatida, sud va tergov jarayon-
lariga ishda koʻmaklashuvchi shaxslarni 
jalb qilishda qulaylik yaratish bilan birga, 
ularning xarajatlari toʻliq qoplanishiga 
ham imkon yaratadi.

Mazkur tartib kelgusida fuqarolari­
mizning Bosh qonunimizda belgilangan 
huquqlari toʻliq taʼminlanishiga, protsess 
ishtirokchilarining moddiy manfaatlari 
samarali muhofazalanishiga, zarur ho-
latlarda jabrlanuvchilar, guvohlar, xolislar 
hamda mustaqil ekspertlar, mutaxassislar, 
tarjimonlar ishda ishtirok etishi orqali odil 
sudlov sifati oshirilishiga hamda sudda 
tortishuvchanlik tamoyili taʼminlanishiga 
xizmat qiladi.

Mirkomil BOZOROV,
Adliya vazirligi boshqarma 

boshlig‘i o‘rinbosari

Bu jarayonda qonunchilikda qanday o‘zgarishlar belgilandi?
Mamlakatimizda sud-huquq tizimini isloh qilish, odil sudlovni 
qaror toptirish orqali fuqarolar huquq va erkinliklarining 
ishonchli himoyasini taʼminlashga alohida eʼtibor 
qaratilmoqda.

Davlatimiz rahbarining Ostona shahrida 
boʻlib oʻtgan TDT sammitidagi nutqida ilgari 
surilgan muhim tashabbuslar, oʻz navbati-
da,  xalqaro ijtimoiy-siyosiy va ekspert doi-
ralari vakillari tomonidan ham yuksak ba-
holanmoqda.

Emmanuel Dyupyui,
Fransiyaning Yevropada istiqbollar va 
xavfsizlik instituti (IPSE) prezidenti:
— Fransiyada mintaqadagi integratsiya ja-

rayonlarini diqqat bilan kuzatib borishmoqda. 
TDT sammiti yakunlari Oʻzbekiston va TDTga 
aʼzo mamlakatlar oʻrtasidagi samarali hamda 

oʻzaro manfaatli hamkorlikni yanada mus-
tahkamlash uchun mustahkam asos boʻlib 
xizmat qiladi.

Tashkilotga aʼzo davlatlarning ustuvor 
yoʻnalishlarga muvofiq oliy darajada mulo-
qotni davom ettirish majburiyati barcha turkiy 
xalqlar farovonligi va xavfsizligining kafolatidir.

Oʻtgan yillar davomida Oʻzbekiston ushbu 
xalqaro tuzilmaning chinakam munosib aʼzosi 
boʻlib, unda yetakchi sifatida muhim rol oʻyna-
di. Tashkilot doirasida, avvalo, savdo-iqti-
sodiy, investitsiya, transport-kommunikatsiya, 
ekologik, madaniy-gumanitar va boshqa so-
halarda koʻp tomonlama hamkorlikni rivojlan-

O‘ZBEKISTON TOMONIDAN ILGARI SURILGAN TASHABBUSLAR 
turkiy dunyoning boy madaniy, tarixiy va iqtisodiy salohiyatidan 

foydalanishga qaratilgan strategik qarashlarni yaqqol aks ettiradi
Oʻzbekiston Prezidenti Shavkat Mirziyoyev 2-3-noyabr kunlari 
Qozogʻiston poytaxti Ostona shahrida boʻlib oʻtgan Turkiy davlatlar 
tashkiloti (TDT) Davlat rahbarlari kengashining navbatdagi 
yigʻilishida ishtirok etdi.

Jon Li, 
TiEmSi Akademiyasi 
bosh direktori (Singapur):	
— Prezident Shavkat Mirziyoyev 

rahbarligida Oʻzbekistonda amalga 
oshirilayotgan islohotlar rivojini va 
misli koʻrilmagan saʼy-harakatlarni 
diqqat bilan kuzatib boraman hamda  
TiEmSi Akademiyasi nomidan hayrat 
va eʼtirofimni mamnuniyat bilan 
bildirmoqchiman.

Oʻzbekiston yetakchisining turkiy 
davlatlar oʻrtasidagi aloqalarni mustah-
kamlashga intilishi yaqqol namoyon 
boʻlmoqda. Uning TDT sammiti ishidagi 
faol ishtiroki nafaqat Oʻzbekistonning 
milliy saʼy-harakatlarini namoyish etadi, balki aʼzo davlatlar oʻrtasida umumiy oʻsish 
va sinergiyaga yoʻl ochadi. TDT hamjihatlik qudrati, mushtarak tarix va mushtarak 
qarashlardan dalolat beradi. Qayd etish kerakki, Oʻzbekistonning tashkilotga raisligi 
uning salohiyatini yanada kuchaytirdi.

Raislik davridagi misli koʻrilmagan muvaffaqiyat va yutuqlari turkiy dunyo-
da hamkorlikni rivojlantirish va taraqqiyotga sodiqligidan dalolat beradi. Alisher 
Navoiy nomidagi mukofotning taʼsis etilishi, Oʻzbekistonning Turkiy madaniyat 
xalqaro tashkilotiga aʼzo boʻlishi eʼtiborga loyiqdir.

TDTning soʻnggi sammitlarida Oʻzbekiston Prezidenti tomonidan ilgari 
surilgan qator tashabbuslar turkiy dunyoning boy madaniy, tarixiy va iqti-
sodiy salohiyatidan foydalanishga qaratilgan strategik qarashlarni yaqqol 
aks ettiradi.

TiEmSi Akademiyasida Prezident Shavkat Mirziyoyevning rahbarligi va 
Oʻzbekistonning TDTdagi faol rolidan ilhomlanishi davom etmoqda. Ishonamizki, 
bugun qoʻyilgan umumiy qadriyatlar va oʻzaro hurmatga asoslangan mustahkam 
poydevor barcha ishtirokchi mamlakatlarni farovonlik sari eltadi.

Fariza Sham, 
Malayziya Islom sivilizatsiyasi 
instituti direktori:
— Oʻzbekiston TDTga aʼzo boʻl-

ganidan buyon tashkilot faoliyati sa-
maradorligini oshirish uchun jiddiy 
saʼy-harakatlarni amalga oshirdi. Boshqa 
aʼzo davlatlarning faolligi, shuningdek, 
15 ta davlatning tashkilotga kuzatuvchi 
sifatida qoʻshilishga qiziqishi sezilarli da-
rajada oshdi.

Prezident Shavkat Mirziyoyev tash-
kilot aʼzolari oʻrtasidagi hamkorlikni 
rivojlantirish va mustahkamlashga 
koʻmaklashish maqsadida 50 dan or-
tiq tashabbus va takliflarni ilgari sur-
di. Amalga oshirilgan tashabbuslar orasida Yosh tadbirkorlar forumini tashkil 
etish, transport va bojxona tartib-qoidalarini raqamlashtirish boʻyicha loyihalar-
ni, Turkiy investitsiya jamgʻarmasini tashkil etish toʻgʻrisidagi bitimni imzolash 
va boshqa koʻplab masalalar alohida eʼtiborga loyiqdir.

Oʻzbekiston rahbarining Falastin — Isroil inqirozi boʻyicha qatʼiy munosaba-
ti, Yaqin Sharqda harbiy harakatlarni toʻxtatish va muammoni  “ikki xalq uchun 
ikki davlat” tamoyili asosida hal qilishga chaqiruvi uning donishmandligini yana 
bir bor namoyon etdi. 

Oʻzbekiston rahbarining sammit chogʻida eʼlon qilingan yangi tashab­
buslari ham mamlakatlar oʻrtasidagi oʻzaro hamkorlikni kengaytirish va 
mustahkamlash juda muhim va dolzarbdir. Shu nuqtayi nazardan, Turkiy 
taraqqiyot bankini tashkil etish va ushbu moliya muassasasini Toshkent 
shahrida joylashtirish,  Turk dunyosi nizomini ishlab chiqish, transport 
yoʻlaklari va yagona tranzit tarmogʻini shakllantirish, global logistika taʼmi-
not zanjirlarini rivojlantirish va diversifikatsiya qilish boʻyicha takliflarni alo-
hida taʼkidlamoqchiman.

Ilgar Velizade, 
“Janubiy Kavkaz” siyosatshunoslar 
klubi rahbari:
— Oʻzbekiston oʻzi aʼzo boʻlgan xal­

qaro tuzilmalar rivojiga doimo amaliy hissa 
qoʻshgan va qoʻshib kelmoqda. Toshkent 
TDTga nisbatan yaqinda aʼzo boʻlganiga 
qaramay, Oʻzbekiston rahbari tomonidan 
bildirilgan turkiy davlatlarni yaqinlashtirish 
va hamkorlik qilishga qaratilgan tashab-
buslar oʻzining amaliy ifodasini topdi.

Toshkent tuzilma davlatlari oʻrtasidagi 
munosabatlarni mustahkamlash, ularning 
tranzit-transport salohiyatini oshirish borasi-
da katta ishlarni amalga oshirdi. Prezident 
Shavkat Mirziyoyev Ostonadagi sammitda 
soʻzlagan nutqida ishtirokchilarning nafaqat 

tirishga oid Oʻzbekiston rahbari tomonidan 
bildirilgan tashabbuslar buning tasdigʻidir.

iqtisodiyot va transport, balki gumanitar 
masalalarga ham qiziqishini oshirgan qator 
yangi takliflar bilan chiqdi. Uning Oʻzbekis-
tonda Turkiy dunyo kreativ yoshlari markazi-
ni  ochish borasidagi tashabbusining ahami-
yatini taʼkidlash kifoya.

Bundan tashqari, Temir yoʻl idoralari 
kengashini taʼsis etish va ushbu tuzil-
maning direksiyasini Oʻzbekistonda joy-
lashtirish taklifini ilgari surdi. Ushbu taklif 
nafaqat TDTga aʼzo davlatlarning, balki 
mintaqadan tashqari mamlakatlarning 
manfaatlarini taʼminlovchi global transport 
va logistika markaziga aylantirish rejalari-
ga juda mos keladi.

Prezident Shavkat Mirziyoyevning TDT 
oliy ordeni bilan taqdirlangani Oʻzbekiston 

tomonidan ilgari surilayotgan va amalga 
oshirilayotgan tashabbuslarning ahamiyati 
hamda dolzarbligi, shuningdek, Oʻzbekiston 
yetakchisining butun turk dunyosi xalqlari 
hamjihatligini mustahkamlashdagi shaxsiy 
rolining yorqin tasdigʻidir.

Yaqub Shayx, 
Pokiston Senati aʼzosi:
— Pokistonlik siyosatchilar, ishbilarmonlar va ekspertlar 

Oʻzbekiston Prezidentining TDT Davlat rahbarlari kengashi 
majlisidagi nutqini diqqat bilan kuzatib bordi.

Oʻzbekiston rahbariyati tomonidan ilgari surilgan tashab-
buslarda savdo-iqtisodiy munosabatlarni mustahkamlash, 
logistika, transport, mintaqaviy hamkorlik va oʻzaro investitsi-
yalar sohalaridagi bogʻliqlikni mustahkamlashga alohida eʼtibor 
qaratilgan.

Xususan, Oʻzbekiston rahbari oʻz nutqida shu kunlarda 
Turkiy investitsiya jamgʻarmasi ish boshlaganini taʼkidladi. Bu 
TDTda ishtirok etuvchi mamlakatlar oʻrtasida sanoat kooperat-
siyasini mustahkamlash va yirik sarmoyaviy loyihalarni amalga 
oshirish imkonini beradi.

Oʻzbekiston va Markaziy Osiyo davlatlari bilan koʻp yillardan 
buyon yuk tashishni rivojlantirib kelayotgan tadbirkor sifatida Prezident Shavkat Mirziyoyev tomonidan 
taklif etilgan savdo toʻsiqlarini bartaraf etish, eksport-import hajmini koʻpaytirish boʻyicha yangi mexa­
nizmlarni keng joriy qilish, elektron savdo platformalarini rivojlantirishga qaratilgan aniq chora-tadbirlarni 
eshitib, juda xursand boʻldim. 

Oʻzbekiston Prezidentining global taʼminot zanjirlari va transport yoʻlaklarini rivojlantirish va diversi-
fikatsiya qilish, TDT davlatlari orqali Xitoy, Janubiy Osiyo va Yevropa bozorlariga oʻtuvchi yagona tranzit 
tarmogʻini shakllantirish boʻyicha tashabbuslari ham alohida eʼtiborga loyiqdir.

Pokiston va Oʻzbekiston bu boradagi ishlarni boshlab yuborgan. Transafgʻon temir yoʻlini barpo etish 
uchun Loyiha ofisi tashkil etildi.

Bundan tashqari, transport xizmatlarini raqamlashtirish tashabbusi XXI asrda iqtisodiyotlarni yanada 
yaqinlashtirish, tajriba, texnologiyalar va bilim almashish uchun asos boʻladi.

2022-yilda Pokiston global iqlim oʻzgarishining halokatli oqibatlariga guvoh boʻldi va suv toshqinlari-
dan qattiq jabrlandi. Shu bois, jahon hamjamiyatining diqqatini bu masalaga doimiy qaratib kelayotgan 
Oʻzbekiston Prezidentidan minnatdormiz.

“Dunyo” AA

Oxirgi davrda Turkiy dunyoning nufuzi va 
salohiyati har qachongidan ham koʻproq 
yuksalayotgani alohida qayd etildi. 
Oʻzbekiston 2019-yilda TDTga aʼzo boʻlib 
kirganidan buyon mamlakatimiz tomonidan 
turkiy davlatlar oʻrtasida doʻstlik, yaxshi 
qoʻshnichilik va koʻp qirrali hamkorlikni 
mustahkamlashga qaratilgan 50 dan ortiq 
taklif va tashabbuslar ilgari surildi.

Xalqaro hamkorlik

nuqtayi nazar

Soʻnggi yillarda Oʻzbekiston — Fran-
siya munosabatlarida faol, ochiq va 
ishonchli muloqot kuzatildi. Fransiya 
Oʻzbekistonning iqtisodiy, sarmoyaviy 
va moliya-texnikaviy sohalardagi muhim 
hamkoridir. Mamlakatlarimiz oʻrtasida tur-
li yoʻnalishlarda aloqalar faollashmoqda.

Bugungi kunda Oʻzbekistonda Fransi-
ya kapitali ishtirokidagi 47 korxona, jum-
ladan, 100 foiz Fransiya sarmoyasi aso-
sidagi 17 korxona faoliyat koʻrsatmoqda. 
Kompaniyalarning mamlakatimizdagi 
faoliyati geologiya-qidiruv, energetika, 
qurilish materiallari ishlab chiqarish, 

Oʻzbekiston va Fransiya oʻrtasidagi 
aloqalar yangi bosqichga koʻtarildi. Yev-
ropada joylashgan hamda jahonning il-
gʻor davlati hisoblangan Fransiya bilan 
xalqaro aloqalar oʻrnatish taraqqiyotning 
demokratik yoʻlini tanlagan mamlakatimiz 
uchun muhim ahamiyat kasb etadi. Ikki 
davlat munosabatlari boy tarixga ega. 
Xususan, ushbu munosabatlarning ibti-
dosi hisoblanmish Amir Temur va Fransi-
ya qirollari oʻrtasidagi yozishmalarda sav­
do-sotiq va madaniy aloqalarni rivojlant-
irish, shu orqali xalqlar oʻrtasida doʻstlik 
va birodarlikni mustahkamlash mumkin
ligiga eʼtibor qaratiladi.

Amir Temur “Temur tuzuklari”da turli 
xalqlarning ahvolidan, “…har yerning ta-
biati, har el va shaharning rasmu odatlari, 
mijozidan” voqif boʻlib turish lozimligini 
taʼkidlaydi. Sohibqironning oʻzi esa turli 
xalqlarning turish-turmushidan xabardor 
boʻlish maqsadida savdo karvonlari tash-
kil etadi va chet mamlakatlarga yuboradi.

Amir Temurning madaniy taraqqiyot 
yoʻlidagi buyuk xizmatlaridan yana biri 
shuki, mamlakatlar oʻrtasidagi aloqalar­
ning taraqqiyotga ijobiy taʼsir koʻrsatishi-
ni anglagan holda boshqa dinga eʼtiqod 
qiluvchi davlatlar xalqlari bilan ham keng 
hamkorlikka intiladi. Har bir ishda ota-
si bilan kengashib ish tutgan shahzoda 

avtomobilsozlik va turizm sohalaridagi 
hamkorlikning muvaffaqiyatli namunalari 
hisoblanadi. 

Savdo-iqtisodiy hamkorlik boʻyicha 
hukumatlararo komissiya Oʻzbekiston — 
Fransiya munosabatlarining bu borada-
gi barcha jihatlarini koʻrib chiqish uchun 
muhim platforma boʻlib xizmat qilmoqda. 
Uning faoliyati ikki mamlakat oʻrtasidagi 
savdo-iqtisodiy aloqalarni yanada diversi-
fikatsiya qilish va chuqurlashtirishning yan-
gi yoʻnalishlarini aniqlashga yordam beradi.

Joriy yil aprel oyida Toshkentda Fransi-
ya Tadbirkorlar harakati — “MEDEF Inter-
national” bilan oʻzaro hamkorlikda tashkil 
qilingan va 35 dan ortiq Fransiya kompani-
yalari vakillari ishtirok etgan biznes-forum 
doʻst mamlakat ishbilarmonlarining ham-
korlikni kengaytirishga qiziqishi ortib bo-
rayotganini yaqqol tasdiqlaydi. 

Ikki tomonlama hamkorlik qishloq 
xoʻjaligi mahsulotlarini qayta ishlash, 
bogʻdorchilik hamda urugʻchilik, oʻsim-
liklar karantini, mahsulotlar xavfsizligi va 
saqlanishini taʼminlash sohalarida qoʻsh-
ma ilmiy izlanishlarni amalga oshirish 
kabi yoʻnalishlarda ham muvaffaqiyatli 
rivojlanmoqda. 

Oʻtgan davrda mamlakatlarimiz oʻrta-
sidagi doʻstona aloqalarning faollashuvi-

TERAN ILDIZLARDAN KUCH 
OLGAN DO‘STLIK

Abdurahim NOSIROV,
O‘zbekiston davlat jahon 
tillari universiteti 
prorektori, filologiya
fanlari doktori, 
professor

Mintaqasida nufuzli, yetakchi va muhim ahamiyatga ega 
davlatlar sanalgan Oʻzbekiston va Fransiya uzoq oʻtmishdan 
buyon dunyo davlatchiligi, ilm-fani, madaniyati shakllanishi 
va rivojlanishiga salmoqli hissa qoʻshib keladi. Ikki mamlakat 
taraqqiyotida oʻxshash va mushtarak jihatlar juda koʻpligi, 
umumiy xususiyatlarga egaligi bois ham bir necha ming 
kilometr masofa ajratib turgan davlatlarning savdo-iqtisodiy, 
madaniy aloqalar tarixi uzoq oʻtmishga borib taqaladi.

O‘ZBEKISTON VA FRANSIYA munosabatlarIDA YANGI DAVR BOSHLANMOQDA

Mironshoh nasroniy shoh va shahzoda-
larga yoʻllagan maktubida buni alohida 
taʼkidlaydi: “…agar eʼtiqodimizda farq 
boʻlsa ham, baribir, barchaning, ayniq-
sa, savdogarlarning manfaatlari yoʻlida 
doʻstlikni avaylashimiz darkor”. Bu fikrlar 
musulmon mamlakatlar hukmdorlari to-
monidan milliy-madaniy bagʻrikenglik sari 
tashlangan dastlabki qadamlar edi.

XV asrda Amir Temur Yevropa mam-
lakatlarining mustaqil davlat sifatida 
saqlanib qolishi va taraqqiy etishiga 
yordam bergan boʻlsa, XX asrda fran-
suz sharqshunoslari sobiq ittifoq zul-
midan ozor chekayotgan, oʻzligini va 
tarixini yoʻqotib borayotgan oʻzbek xalqi-
ni maʼnaviy jihatdan qoʻllab-quvvatla-
di. Ulugʻ bobolarimiz, xususan, Amir 
Temurning jahon tarixida tutgan oʻrnini 
dunyo hamjamiyatiga eslatib turdi. De-
mak, Oʻzbekiston va Fransiya xalqlari­
ning oʻzaro doʻstona munosabatlari uzoq 
oʻtmishga ega.

Buyuk ipak yoʻlini rivojlantirish orqali 
turli xalqlar bilan savdo-sotiq va madaniy 
aloqalarni rivojlantirishda Amir Temur ta
rixiga alohida toʻxtalish lozim. Fransiyalik 
tadqiqotchi Lyusyen Keren eʼtiroficha, 
“Temurning maqsadi Ipak yoʻli atalmish 
savdo yoʻlini butun Ovrupoga choʻzish-
dan iborat boʻlgan. Oʻz zafarlari bilan 
Temur shu yoʻllarning tashkilotchisi va 
sohibi boʻlgan”.

Sohibqiron Amir Temur Fransiya hukm
dori Karl VI bilan yozishmalar olib bor-
gan, oʻzaro elchi almashgan. Ayni paytda 
davom etayotgan aloqalar Amir Temur 
zamonida ham kun tartibida turgan. So-
hibqironning Fransiya qiroli Karl VI ga 
yoʻllagan maktubida bunday soʻzlar bor: 
“…siz savdogarlaringizni biz tomonlarga 
yuborsangiz, toki biz ularni qizgʻin, bar-

cha izzatlarini oʻrniga qoʻyib kutib olaylik. 
Bizning savdogarlarimiz siz tomonga bor-

salar va ularga ham shunday izzat-ikrom-
lar koʻrsatsangiz. Mayli, ular hech qanday 
xavf-xatarsiz, toʻsiqlarsiz yoʻl yursinlar. 
Dunyoni savdogarlar farovon qiladilar, de-
gan naqlni inkor qilish befoyda”. 

Amir Temur maktublarini oʻqir ekansiz, 
ularning naqadar amaliyligi va hayot bilan 
hamnafasligini his etasiz. Bu maktublar-
dan hamfikrlik va saʼy-harakatlarning 
natijalari yaqqol koʻzga tashlanadi.

Fransiyalik sharqshunoslar diyori
mizdan yetishib chiqqan buyuk shaxslar 
toʻgʻrisida koʻplab asarlar bitgan. Hali 
shoʻrolar davlati barqaror, Amir Temur 

toʻgʻrisida ochiq haqiqatni aytish gʻoyat 
qiyin boʻlgan bir pallada, yaʼni 1987-yil 
22-martda Parijda temuriylar davri tarixi 
va sanʼatini oʻrganish uchun oʻzbek-fran-
suz madaniy hamkorligi uyushmasi tu
zilgan. Ikki davlat aloqalarini rivojlantirish 
imkoniyati toʻgʻrisida soʻz borar ekan, 
mazkur aloqalarni rivojlantirish global 
ahamiyatga ega muammolarni hal etish-
ga xizmat qilishini taʼkidlash lozim.

Soʻnggi besh yil Oʻzbekiston — Fran-
siya munosabatlari tarixidagi eng yorqin 

davrlardan boʻldi. Ikki tomonlama alo-
qalarning barcha jabhasida samarali 
hamkorlikni rivojlantirishda, albatta, ikki 
davlat rahbarlari oʻrtasidagi doʻstona mu-
nosabatlar, muntazam muloqot asosiy 
oʻrin tutadi.

Oʻzbekiston Prezidenti Fransiya rah-
bari Emmanuel Makronning taklifiga 
binoan 2022-yil 21-22-noyabr kunlari 
rasmiy tashrif bilan ushbu mamlakatda 
boʻldi. Tomonlar Samarqandda Fransiya 
alyansining boʻlinmasi ochilishini qoʻl-
lab-quvvatlab, 27-28-noyabr kunlari Parij­
da Oʻzbekiston — Fransiya ikkinchi taʼlim 

forumi oʻtkazilishini maʼqulladi. Fransuz 
tili oʻqituvchilarini tayyorlash sohasidagi 
hamkorlikni rivojlantirishga kelishib olin-
di. Kuni kecha Fransiya Prezidentining 
yurtimizga tashrifi ikki mamlakat oʻrtasi-
da diplomatik munosabatlarga yangicha 
surʼat va mazmun baxsh etdi. 

Oʻzbekistonda fransuz tilini yangicha 
oʻqitish metodikasi, fransuz tili oʻqituvchi-
larini tayyorlash va malakasini oshirish 
ishlari muayyan tizimga solinmagan ham-
da bu borada ilgʻor xorijiy mamlakatlar ta-
jribasidan yetarlicha foydalanilmayotgani 
asosiy muammo boʻlib qolmoqda. Bu 
muammoni yechish maqsadida mam-
lakatimiz boʻyicha fransuz tilini yangi pe­
dagogik texnologiyalar asosida oʻqitishga 
katta eʼtibor berilmoqda. 

Yurtimizdagi 700 dan ortiq umumtaʼlim 
maktabida qariyb 152 ming oʻquvchi fran-
suz tilini oʻrganmoqda. Shuningdek, Oʻz-
bekiston davlat jahon tillari universiteti 
kunduzgi va kechki boʻlimlarida mingga 
yaqin talaba fransuz tilini 1- va 2-chet til 
sifatida katta qiziqish bilan oʻzlashtirmoq­
da. Bunga fransuzchani oʻrganishga 
qiziqish va ishtiyoq yildan-yilga oshib 
borayotgani sabab boʻlmoqda. Shu bois, 
fransuz tilini har tomonlama chuqur oʻr-
ganish maqsadida xorijiy oliy taʼlim muas-
sasalari bilan xalqaro hamkorlik kuchay-
tirilmoqda. Bunga misol qilib Oʻzbekiston 
davlat jahon tillari universiteti fransuz tili 
nazariyasi va amaliyoti kafedrasi hamda 
Versal akademiyasi Serji–Pontuaz uni-
versiteti oʻrtasida aloqalar yoʻlga qoʻyil-
ganini aytish mumkin.

Serji–Pontuaz universiteti Parij okrugi-
ga kiruvchi nufuzli oliy taʼlim muassasa­
laridan boʻlib, koʻplab bakalavriat taʼlim 
yoʻnalishlari va magistratura mutaxassis-
liklari boʻyicha kadrlar tayyorlanadi. Taʼlim 
va oʻqituvchilar tayyorlash oliy maktabi 
Serji–Pontuaz universitetining tarkibiy 
qismi, boshlangʻich va oʻrta taʼlim muas-
sasalari uchun pedagoglar tayyorlay-
di. Fransiyadagi Versal akademiyasining 
Taʼlim va oʻqituvchilik oliy maktabi (ESPE) 
va Oʻzbekiston davlat jahon tillari universi-
teti oʻrtasida ERASMUS+ dasturi asosida 
2015-2017 va 2020-2023-yillarga moʻljal-
langan loyihalar amalga oshirildi.

Loyiha guruhi vakillari Versal aka-
demiyasi pedagog xodimlari hamkorligi-
da ERASMUS+ dasturi doirasida fransuz 
tilidagi darsliklarning yangi avlodini yara
tish, Oʻzbekistonda fransuz tilidagi mav-
jud darsliklarni zamon talablariga mos 
ravishda takomillashtirish, CEFR talablari 
boʻyicha zamonaviy pedagogik resurslar 
yaratish, shuningdek, chet tili oʻqitishning 
yangi metodikalaridan foydalanish boʻyi­
cha malaka oshirdi.

Mazkur hamkorlik tufayli universitet-
ning 20 nafar professor-oʻqituvchisi Fran-
siyada qisqa muddat malaka oshirib qayt-
gan boʻlsa, 15 nafar bakalavr va magistr 
Fransiya universitetida bir semestr tahsil 
olib qaytish imkoniyatiga ega boʻldi. Aka­
demik mobillik doirasida oʻqib qaytgan 3 
magistrantimiz hozir talabalarga saboq 
bermoqda.

Oʻzbekiston davlat jahon tillari univer-
siteti ERASMUS+ dasturi asosida fran-
suz tili oʻqituvchilari malakasini oshirish-
ga moʻljallangan maxsus dastur yaratish, 
taʼlim jarayonini loyiha doirasida ishlab 
chiqiladigan elektron va multimediali re-
surslar bilan taʼminlash kabilar koʻzda 
tutilgan. Bundan tashqari, Fransiyada 
chet tili oʻqituvchilarini tayyorlash borasi-
da toʻplangan tajribani, jumladan, taʼlim-
ni tashkil etishga oid turli yondashuvlar, 
taʼlim tizimi va mazmunini takomillashti-
rish, oʻqitishda uzluksizlikni taʼminlash, 
raqamli texnologiyalardan keng foydala-
nish masalalari loyiha guruhi tomonidan 
amaliy oʻrganib kelinmoqda.

Ikki mamlakat universitetlari oʻrtasi-
dagi hamkorlikni yanada rivojlantirish 
maqsadida Oʻzbekiston davlat jahon til-
lari universiteti hamda Versal akademi-
yasining Serji–Pontuaz universiteti oʻr-
tasida 2024-2026-yillarga moʻljallangan 
harakatlar dasturi imzolandi. OTMning 
2020-yildan buyon Serji–Pontuaz uni-
versiteti bilan hamkorlikdagi loyihalariga 
Samarqand davlat chet tillar instituti ham 
jalb etilgan.

Kelajakda Oʻzbekistonda fransuz ti­
lini oʻqitishning yangi metodikasini rivoj­
lantirish, chet tili oʻqituvchilarini tayyor-
lash va malakasini oshirish jarayonini 
takomillashtirish loyihasining yoʻlga 
qoʻyilishi Oʻzbekiston mamlakatlarimiz 
oʻrtasidagi doʻstlik rishtalarini yanada 
mustahkamlaydi.

da parlamentlararo hamkorlik ham alohi-
da ahamiyat kasb etmoqda. Oʻzbekiston 
va Fransiya parlamentlari vakillari oʻzaro 
teng manfaatli hamkorlikni mustahkam­
lashga katta eʼtibor qaratyapti. Oliy 
Majlis Senati va Qonunchilik palatasida 
“Oʻzbekiston — Fransiya” doʻstlik gu-
ruhlari faoliyat koʻrsatmoqda. Ikki davlat 
parlamentlari aʼzolari oʻzaro tashriflar 
almashuvi doirasida parlamentlararo 
muloqotni chuqurlashtirish istiqbollarini 
muntazam muhokama qilib keladi.

Parlamentlararo muloqot mam-
lakatlar oʻrtasidagi ishonchni mustah­
kamlashga, savdo-iqtisodiy, sayyohlik va 
madaniy-gumanitar hamkorlikni rivojlan
tirishga xizmat qiladi. Istiqbolli kelishuvlar 
uchun yanada keng imkoniyatlar eshigini 
ochadi.

Oʻzbekiston — Fransiya munosa-
batlaridagi mushtaraklikni mamlakat-
larimiz oʻrtasidagi oʻzaro hurmat va 
ishonchning tobora ortib borayotgani-
da ham koʻrish mumkin. Davlatlari­
mizning koʻpgina muhim ahamiyatga 
ega boʻlgan muammolarni hal qilish 
borasidagi pozitsiyasi ham bir-biriga 
yaqin. 

Prezident Shavkat Mirziyoyevning 
taklifiga binoan Fransiya Respublikasi 

Prezidenti Emmanuel Makronning rasmiy 
tashrif bilan mamlakatimizga kelgani ikki 
davlat oʻrtasidagi hamkorlik sohasida tub 
burilish yasadi, desak mubolagʻa boʻlmay-
di. Samarqand shahridagi uchrashuvlar 
chogʻida madaniy-gumanitar hamkorlik 
rivojlanib borayotgani mamnuniyat bilan 
taʼkidlandi. Oʻzbekistonda fransuz tilini 
oʻrganishga qiziqish ortib borayotgani, 
shu munosabat bilan tomonlar Fransiya 

alyansining Samarqanddagi filiali ochi­
lishini olqishladi.

Umuman, bugungi kunda tomon-
lar hamkorlikning barcha yoʻnalishlari 
boʻyicha koʻp qirrali va oʻzaro manfaatli 
aloqalarni kengaytirish, munosabatlar-
ni keng qamrovli sheriklikning yangi 
bosqichiga olib chiqishga qatʼiy intilmoq­
da. Uzoqni koʻzlab amalga oshirilayot-

gan oqilona siyosat natijasida oxirgi yil-
larda oʻzbek-fransuz munosabatlarida 
hamkorlikning koʻplab sohalarida ijobiy 
tendensiyalar koʻzga tashlanmoqda. 

Fransiya tajribasi va salohiyatini oʻr-
ganish mamlakatimizda ijtimoiy-iqtisodiy 
yoʻnalishda ustuvor loyihalarni kengayti-
rish, taʼlim tizimi sifatini yuksaltirish, iqti-
sodiyotni sanoat va texnologik jihatdan 
modernizatsiyalash hamda uni tarkibiy 

jihatdan diversifikatsiyalashga yaqindan 
koʻmak beradi.

Xalqaro maydonda tobora yuksak 
siyosiy mavqega ega boʻlib borayotgan 
Oʻzbekiston va Fransiya oʻrtasidagi oʻza-
ro manfaatli aloqalarni yanada mustah-
kamlash Yevropa Ittifoqi bilan munosa-
batlarni shakllantirishda ham muhim rol 
oʻynaydi. Xususan, tovar ayirboshlash va 

qoʻshma korxonalar soni bir necha baro-
bar koʻpaydi. Joriy va istiqbolli loyihalar 
portfeli 10 milliard yevrodan oshdi. Fran-
siya taraqqiyot agentligi bilan 1 milliard 
yevrolik Strategik hamkorlik dasturi amal-
ga oshirilmoqda.

Samarqand shahrida boʻlib oʻtgan mu-
zokaralar yakunida qabul qilingan Qoʻsh-
ma bayonot ikki davlat munosabatlarini 
strategik sheriklik darajasiga koʻtarishga 
xizmat qiladi. Prezidentlar huzurida moli-
ya, taʼlim, madaniyat va ikki tomonlama 
hamkorlikning boshqa yoʻnalishlari boʻyi­
cha imzolangan 8 ta hujjat ham ushbu 
tashrifning muhim jihatlaridan biri boʻldi, 
desak ayni haqiqat. 

Fransiya Respublikasi Preziden-
ti Emmanuel Makronning yurtimizga 
tashrifi hamda uning doirasida erishil-
gan natijalar, ikki davlat oʻrtasidagi si-
yosiy va iqtisodiy munosabatlar yangi 
bosqichda yanada yuqori darajaga 
koʻtarilishiga, faol madaniy-gumanitar 
hamkorlik rivojlanishiga katta hissasa 
qoʻshadi.

Bir soʻz bilan aytganda, ushbu tashrif 
koʻp asrlik Oʻzbekiston — Fransiya mu-
nosabatlarida muhim voqea boʻlib, mam-
lakatlarimiz va xalqlarimiz oʻrtasidagi 
oʻzaro manfaatli sheriklikni rivojlantirish, 
uni yuqori bosqichga koʻtarishda yangi 
sahifa ochadi. Eng muhimi, oʻzaro aloqa-
larimiz yanada kengayishiga va ikki dav-
lat xalqlarini bir-biriga tobora yaqinlash­
tirishga xizmat qilish bilan birga, kelgusi-
da hamkorlik uchun keng imkoniyatlar 
eshigini ochadi.

Oʻzbekiston va Fransiya oʻrtasidagi oʻzaro hamkorlik aloqalari 
tarixi uzoq yillarga borib taqaladi. Bugungi kunda ham oʻzaro 
manfaatdorlik va hurmatga asoslangan doʻstona munosabatlar 
jadal rivojlanmoqda. Keyingi olti-yetti yil Oʻzbekiston — Fransiya 
munosabatlari tarixidagi eng yorqin davrlardan boʻldi.

Odinaxon OTAXONOVA,
Oliy Majlis Qonunchilik 
palatasi deputati

ilm-ma’rifatga tayanib mustahkamlanadi

Prezident Shavkat Mirziyoyevning taklifiga 
binoan Fransiya Respublikasi Prezidenti Emmanuel 
Makronning rasmiy tashrif bilan mamlakatimizga 
kelgani ikki davlat oʻrtasidagi hamkorlik 
sohasida tub burilish yasadi, desak mubolagʻa 
boʻlmaydi. Samarqand shahridagi uchrashuvlar 
chogʻida madaniy-gumanitar sohasidagi 
hamkorlik rivojlanib borayotgani mamnuniyat 
bilan taʼkidlandi. Oʻzbekistonda fransuz tilini 
oʻrganishga qiziqish ortib borayotgani, shu 
munosabat bilan tomonlar Fransiya alyansining 
Samarqanddagi filiali ochilishini olqishladi.

32023-yil 4-noyabr, 230-sonYANGI O‘ZBEKISTON Ko‘zgu



Jumladan, shu kunlarda Oʻzbekiston 
Respublikasi Markaziy banki tomonidan 
ikkita yangi hujjat — “Banklarni sanatsi-
ya qilish va tugatish toʻgʻrisida”gi hamda 
“Banklardagi omonatlarni himoyalash ka-
folatlari toʻgʻrisida”gi qonun loyihalari ilgari 
surilmoqda. 

Oʻzbekiston moliya-bank sohasida 
yangilik sifatida kirib kelayotgan birinchi 
qonun loyihasi regulation.gov.uz saytida 
jamoatchilik muhokamasidan oʻtgan boʻl-
sa, ikkinchisi muhokamaga qoʻyilish ara-
fasida. 

— Mamlakatimizda amalga oshirilayot-
gan iqtisodiy islohotlar, qolaversa, dunyo 
bank-moliya tizimidagi oʻzgarishlar maz-
kur yoʻnalishdagi qonunchilikni ham ularga 
moslashtirishni talab etadi, bu bozor qoida-
si, — deydi Markaziy bankning Kredit tash-
kilotlari faoliyatini tartibga solish metodologi-
yasi departamenti direktori Sanjar Nosirov. 
— “Banklar va bank faoliyati toʻgʻrisida”gi va 
“Oʻzbekiston Respublikasi Markaziy ban-
ki toʻgʻrisida”gi qonunlarning yangi tahrir-
da qabul qilinishining boisi shunda. Taklif 
etilayotgan qonun loyihalari esa ana shu 
qonunlarning mantiqiy davomidir. Yaʼni bu 
orqali mamlakatimiz bank tizimi barqarorligi 
jahon tajribasi asosida yanada mustahkam-
lanadi.  

Aytaylik, hozir biror-bir bank toʻlov  

qobiliyatini yoʻqotsa yoki uning faoliyatida 
jiddiy kamchiliklar aniqlansa, litsenziyasi 
bekor qilinadi. Yaʼni faoliyati toʻxtatiladi. 
“Banklarni sanatsiya qilish va tugatish 
toʻgʻrisida”gi qonun loyihasida bunday 
hollarda, avvalo, oʻsha moliya muassa-
sasining holati chuqur tahlil qilinishi qatʼiy 

—  Soʻnggi yillarda Prezidentimiz 
tashabbusi bilan  yurtimizda mazkur 
umummilliy loyiha keng quloch yoydi. 
Buning natijasida viloyat, shahar, tuman, 
mahalla va qishloqlarimizda koʻkalamzor-
lashtirish, ona tabiatni asrash, atrof-muhit 
sofligini saqlash, mevali va manzarali 
daraxtlarni koʻpaytirish borasida keng 
qamrovli ishlar amalga oshirilmoqda, — 
deydi Buxoro viloyat davlat oʻrmon xoʻ-
jaligi boshligʻi Rustam Hojiyev. — “Yashil 
makon” umummilliy loyihasi doirasida 
viloyatda 2022-yilning kuz va joriy yil 
bahor mavsumida jami 16 million 350 
ming tup  manzarali, mevali daraxt va 
buta koʻchatlari ekildi. Ushbu mavsum-
da viloyatimiz miqyosida salkam 7 mil-
lion tup koʻchat ekilishi belgilandi va bu 
borada  “Manzilli dastur” ishlab chiqildi. 
Buning uchun koʻchat yetishtirishga ix-
tisoslashtirilgan 3 ta xoʻjalik tomonidan 
7,7 million tup, yaʼni 27  turdagi daraxt va 
koʻchat zaxirasi  yaratilgan. Birgina Gʻijdu-
von tumani davlat oʻrmon xoʻjaligi faoliyati 
misolida aytadigan boʻlsak, koʻkalamzor-
lashtirishda nisbatan talab ortib borayot-
gan sadaqayragʻoch niholidan 150 ming 
tup, qayragʻochdan 100 ming tup zaxira 
tayyorlangan. Hozirda hududdagi 14 ta 
oʻrmon xoʻjaligining barchasida 100 gek-
targa teng koʻchatxona mavjud boʻlib, 20 
gektarida qayragʻoch ekilgan. Bugunga 
kelib avtoyoʻl, koʻkalamzorlashtirish, deh-
qon va fermer xoʻjaliklari uchun ikki yarim 
million tup atrofidagi nihol zaxirasi tayyor-
lab qoʻyildi. Qayragʻoch serbarg boʻlib, 
mahalliy iqlim sharoitida yaxshi oʻsadi. 
Shoʻrlanishga va suvsizlikka chidamli. 

Davlat oʻrmon xoʻjaliklarida 6,5 million 
tup, koʻchatchilikka ixtisoslashtirilgan fer-
mer xoʻjaliklari va tajriba xoʻjaliklarida bir 
million tup, “Buxoroyoʻlkoʻkalam” korxonasi 
tomonidan esa 200 ming tup koʻchat tayyor-
lanmoqda. Ekilgan koʻchatlarni sugʻorish 
uchun 17 kilometrga teng sugʻorish tizimi 
tashkil qilinib, 9 ta suv chiqarish qudugʻi foy-
dalanishga topshirildi. Joriy yilda oʻtqazilishi 

forum

Toshkentda shu hafta SHHT Birinchi 
transport forumi boʻlib oʻtdi. Unda tuzilma­
ning transport logistikasi salohiyatini yanada 
rivojlantirish uchun yangi muqobil transport 
yoʻlaklarini hamkorlikda yoʻlga qoʻyish, mos­
lashuvchan tarif siyosatini qoʻllash, chegara 
nazorat-oʻtkazish punktlarida ish tartibini 24/7 
formatda tashkillashtirish hamda xalqaro 
avtomobilda yuk tashuvchi haydovchilarga 
viza berish jarayonini soddalashtirish, raqamli 
texnologiyalar joriy etish masalalari muhoka-
ma qilindi.

Tahlillarga koʻra, Yevroosiyo hududida 
uchta asosiy yoʻlak mavjud. Uning shimoliy 
va janubiy yoʻnalishlari keyingi yillarda 
mintaqada roʻy berayotgan turli ziddiyat-
lar tufayli jiddiy muammolarga duch keldi. 
Markaziy Osiyo yoʻlagiga hozirgi kunda eng 
maqbul, xavfsiz yoʻnalish sifatida qaralmoq­
da. Shu bois, XXR bu loyihani amalga oshi­
rishga katta eʼtibor qaratib, uni istiqbolli va 
manfaatli, deb hisoblaydi. “Bir makon, bir 
yoʻl” tashabbusi asosida yuzaga kelayot-
gan yangi yoʻl juda koʻp muammolarni hal 
etishda asqatadi. 

Davlatimiz rahbari taʼkidlaganidek, Xi-
toyni mintaqamiz bilan bogʻlaydigan, Yevro-
pa, Yaqin Sharq va Afrikaga olib chiqadigan 
xavfsiz va eng qisqa transport yoʻlaklarini 
rivojlantirish strategik ahamiyatga ega. 
Buyuk ipak yoʻlini qayta tiklashda Transev-
roosiyo magistrali loyihasi ustuvor yoʻna­
lish, Xitoy — Qirgʻiziston — Oʻzbekiston 
avtomobil va temir yoʻllari esa uning muhim 
tarkibiy qismi boʻladi.

Yurtimiz tarixida ilk bor oʻzbekistonlik 
quruvchilar xorijiy davlat, yaʼni Afgʻonis-

tonda Hayraton va Mozori Sharif oʻrtasida 
temir yoʻl barpo etdi. Ayni kezda, undan 
unumli foydalanib kelinmoqda. U mintaqa 
mamlakatlari tomonidan qoʻllab-quvvatla­
nayotgan muhim loyiha — Termiz — Mozori 
Sharif — Kobul — Peshovar temir yoʻli qu­
rilishida ham muhim oʻrin tutadi. 

— Bu kabi loyihalar natijasida Markaziy 
Osiyo davlatlari Sharq va Gʻarb, Shimol 
va Janub davlatlari oʻrtasida yirik logistika 
xabiga hamda Buyuk ipak yoʻlining tarixiy 
“yuragi”ga aylanadi, — dedi Oʻzbekiston 
transport vaziri Ilhom Mahkamov. — Min­
taqa davlatlari eng qisqa va arzon yoʻna­
lish orqali dunyo okeanlariga chiqadi, dav-
latlarimizning tranzit salohiyati bir necha 
karra koʻpayadi, oʻn minglab yangi ish oʻrni 
yaratiladi. Transafgʻon temir yoʻli qurilishi 
ham, “Xitoy — Qirgʻiziston — Oʻzbekiston”  
temir yoʻlining barpo etilishi ham 2024-yilda 
boshlanishi rejalashtirilgan.

SHHT Bosh kotibi oʻrinbosari Soyxal 
Xonning fikricha, Oʻzbekiston Prezidenti 
taklifi bilan oʻtkazilayotgan mazkur anjuman 
tashkilotning transport rishtalarini mustah-
kamlash, ufqlari tobora kengayib borishda 
muhim oʻrin tutadi. Unga Eronning qoʻshi­
lishi, Belarusning aʼzo boʻlishi kutilayotgani 
tuzilmaning transport-kommunikatsiya ma-
konidagi rivojida yangi imkoniyatlar yarata-
di. SHHTga aʼzo davlatlarning yarmi tranzit 
mamlakatlar hisoblansa, ularning muayyan 
qismi dengiz yoʻllariga tutash emas. Bu, oʻz 
navbatida, tashkilotga aʼzo davlatlar tranzit 
siyosatni hamkorlikda yuritishini, shuning-
dek, yagona yuklar monitoringini amalga 
oshirishni taqozo etadi.

Mintaqadagi barcha 
mamlakatlar bilan che-
garadosh O‘zbekiston 
nainki qo‘shni, balki 
Sharqiy Osiyoni Janubiy 
Osiyo, Yaqin Sharqni 
Kavkaz va undan keyin 
Yevropa bilan transport 
tarmog‘i orqali birlash
tirish salohiyatiga ega. 
Qolaversa, O‘zbekiston 
ichki va tashqi trans-
port-kommunikatsiya 
tizimini rivojlantirishga 
katta eʼtibor qaratib kel-
moqda.

Iqtisodiy 
hamkorlikning 

muhim yoʻnalishlari
Oʻzbekiston 1992-yil 28-noyabr kuni 

IHTga aʼzo boʻlgan. Bugungi kunda uning 
faoliyatida oʻnta davlat — Ozarbayjon, Af-
gʻoniston, Eron, Qozogʻiston, Qirgʻiziston, 
Pokiston, Tojikiston, Turkmaniston, Tur-
kiya va Oʻzbekiston aʼzo sifatida ishtirok 
etmoqda. 

Davlatimiz rahbari bundan ikki yil oldin 
IHTning Turkmanistonda boʻlib oʻtgan sam-
mitida uning faoliyatiga yuqori baho bergan 
edi. Chunki ayni kunda tashkilotga aʼzo 
davlatlar aholisi soni yarim milliarddan or-

tiqni, YIM hajmi esa qariyb 2 trillion dollarni 
tashkil qiladi.

Soʻnggi yillarda mamlakatimizning IHT 
doirasidagi hamkorligi sezilarli darajada 
faollashdi. Oʻzbekistonning tashkilotga aʼzo 
mamlakatlar bilan tovar ayirboshlash hajmi 
70 foiz oʻsdi, qoʻshma korxona va loyihalar 
soni esa 5 barobar koʻpaydi. 

Ekspertlar fikricha, transport-kommu-
nikatsiya sohasida barcha saʼy-harakatlar-
ni birlashtirish IHT davlatlarining trans-
port salohiyatini oshirishga xizmat qiladi. 
Chunki unga aʼzo davlatlar Yevropa va 
Osiyo qitʼasini bogʻlab turuvchi qulay geo-
strategik hududda joylashishiga qaramay, 
bugungi kunda Osiyo va Yevropa mam-

lakatlari oʻrtasidagi savdoning 70 foizi 
dengiz transporti, 25 foizi havo kemalari, 
5 foizi esa quruqlikdagi yoʻlaklar orqali 
amalga oshirilmoqda. 

2-noyabr kuni Toshkentda Iqtisodiy 
hamkorlik tashkilotiga aʼzo davlatlar trans-
port vazirlarining 12-yigʻilishi boʻlib oʻtdi. 
Unda dunyoda yuzaga kelgan murakkab 
vaziyatda transport va logistika zanjir-
lari uzilishi va ularning oqibati, muqobil 
yoʻlaklarni rivojlantirish, yuk tashuvlariga 
ruxsat tartib-taomillarini soddalashtirish, 
sohada amalga oshirilayotgan loyihalar, 
oʻzaro bogʻliqlikni kuchaytirish, yuk tash-
ishda boshqarish jarayonlari va koʻrsati­
ladigan xizmatlarni raqamlashtirish, tran-
zit imkoniyatidan unumli foydalanish kabi 
masalalar muhokama qilindi.

Oʻzbekiston transport vaziri Ilhom Mah-
kamov SHHT Birinchi transport forumi va 
Iqtisodiy hamkorlik tashkilotiga aʼzo dav-
latlar transport vazirlarining 12-uchrashuvi 
yakunlari boʻyicha bunday fikr bildirdi: 

— Eng avvalo, Afgʻoniston orqali Janu-
biy Osiyo mamlakatlariga chiqish imkonini 
beruvchi transport yoʻlagida yuk tashuvni 
rivojlantirish boʻyicha Rossiya, Qozogʻis-
ton va Oʻzbekiston Transport vazirliklari 
rahabariyati tomonidan hujjat imzolandi. 
Bu hujjat Oʻzbekiston tranzit salohiyati-
ni oshirish, MDH davlatlarini 1,5 milliard 
aholiga ega Janubiy Osiyo mamlakatlari 
bilan bogʻlab, oʻzaro savdo hamda min­
taqa iqtisodiyotini rivojlantirishga, muqo-
bil transport yoʻlaklaridan tashilayotgan 
yuklarni Oʻzbekiston orqali tranzit tashish 
uchun jalb qilishga imkon yaratadi.

Asosiy savdo hamkorlarimizdan biri 
hisoblangan Rossiya bilan eksport va im-
port yuk tashuvlari uzluksizligini taʼminlash 
hamda transport yoʻlaklarini diversifikat-
siyalash maqsadida Kaspiy dengizi orqali 
muqobil transport yoʻlagini rivojlantirish 
boʻyicha ham memorandum imzolandi.

IHT transport vazirlarining 12-yigʻili-
shi yakuni boʻyicha Toshkent deklaratsiyasi 
qabul qilindi. Unda tashkilotga aʼzo mam-
lakatlar oʻrtasida yuk tashuvlari jarayonini 
yanada soddalashtirish, mamlakatlar tran-
zit salohiyatini oshirish, muqobil transport 
yoʻlaklarini rivojlantirish kabi masalalar 
qamrab olingan.

Turizm salohiyatini inobatga olgan hol-
da Samarqand aeroportiga IHT davlat-
lari aviatsiya xabi maqomini berish taklifi 
ishtirokchilar tomonidan maʼqullandi.

Oʻzbekiston — Turkmaniston — Eron 
— Turkiya transport yoʻlagini yanada rivoj­
lantirish boʻyicha ishtirokchi mamlakatlar 
transport vazirlari darajasida hujjat imzolan-
di. Anjuman doirasida “Aviation & Logistics 
Forum 2023” xalqaro forumi va “Trans Lo-
gistica Uzbekistan 2023” koʻrgazmasi ham 
boʻlib oʻtdi.

Abdurauf QORJOVOV, 
iqtisodiy sharhlovchi

DUNYO YO‘LLARI CHORRAHASIDA
Toshkentda yakuniga yetgan SHHT Birinchi transport forumi, Iqtisodiy hamkorlik tashkiloti transport 

vazirlarining 12-yig‘ilishi, aviatsiya va logistika anjumani buni yana bir karra tasdiqladi.

Yashil makon

koʻzda tutilgan 13 gektar yer maydonidagi 
koʻchatlar uchun 9 kilometr masofadagi 
sugʻorish tizimi tashkil qilinib, oltita suv 
chiqarish qudugʻi tayyorlandi.  

Maʼlumot oʻrnida aytish joizki, koʻhna Buxo­
ro shahrining janub tomonidagi 43 gektar yer 
maydonida “Yangi Oʻzbekiston” bogʻi barpo 
qilinyapti. Mazkur hududda ayni kunlarda yer 
maydonini tayyorlash ishlari yakuniga yetka-
zilmoqda. Shahardagi 11,25 gektar maydonda  
ham  “Yashil bogʻ” tashkil etilmoqda. 

Joriy yil 11-oktabr kuni Prezidentimiz 
raisligida boʻlib oʻtgan  videoselektor yi­
gʻilishida Qorakoʻl tumanidagi ixtisoslash-
gan davlat oʻrmon xoʻjaligi tajribasini keng 
ommalashtirish yuzasidan ham taklif va 
mulohazalar bildirildi. 

— Bugungi kunda  oʻrmon xoʻ-
jaligimizning 12 gektarida naʼmatak plan-
tatsiyasi yaratilgan. Bu yerdagi ikki yillik 
koʻchatlar 10 ming tupni tashkil qiladi. Azal-
dan guli, mevasi, urugʻi, bargi va ildizi xalq 
tabobatida keng qoʻllaniladigan mazkur 
buta mahalliy sharoitga mos boʻlib, koʻka-
lamzorlashtirishda ham keng foydalansa 
boʻladi, — deydi Qorakoʻl ixtisoslashgan 
davlat oʻrmon xoʻjaligi boshligʻi Bobonazar 
Begandikov.  — Asosan, novda qalamcha-
si va urugʻidan koʻpaytirilayotgan naʼmatak 
tarkibida inson salomatligi uchun zarur 
boʻlgan darmondorilar mavjud.  Xususan, 
uning mevasida kaliy, temir, marganes, 
fosfor, kalsiy, magniy bor. Ayniqsa, sovuq 
mizojli va qon bosimi past boʻlgan bemor-
larga naʼmatak damlamasi tavsiya qilinadi. 

Xulosa qilib aytganda, Buxoro viloyatida 
ekologik barqarorlikni taʼminlash, 200 ming 
gektar maydonda “yashil qoplama” barpo 
etish chora-tadbirlari izchillik bilan amalga 
oshirilmoqda. Bugunga kelib, viloyatda jami 
40 ming gektar, shundan Romitan tumani-
dan 4,5 ming gektar, Jondor tumani choʻl 
hududida 35,5 ming gektar “yashil qopla-
ma” — oʻrmonzorlar barpo etilmoqda. 

Gulichehra DURDIYEVA, 
“Yangi O‘zbekiston” muxbiri

eʼtiborga olingan. Faoliyati tugatilishidan 
oldin uni sogʻlomlashtirish imkoniyatlari 
oʻrganib chiqiladi. Shundan soʻnggina 
yakuniy xulosaga kelinadi.

Loʻnda qilib aytganda, bankni sanat­
siya qilish toʻlovga qobiliyatsiz bankni 
boshqarishning samarali usuli sifatida 
baholanmoqda. Umuman, bankni sanat-
siya qilish ham iqtisodiyot, ham mijozlar 
uchun bir qator qulayliklar yaratadi. Xu-
susan, bu orqali tizimli moliyaviy inqiroz 

vujudga kelishining oldi olinib, salbiy oqi-
batlar kamayadi. Omonatchilarning huquq 
va manfaatlari himoya qilinadi. Muayyan 
bankni sanatsiya qilish uchun davlat 
byudjetidan ajratiladigan mablagʻlar mak-
simal darajada qisqartiriladi. 

Shu oʻrinda sanatsiya qilish tizimi 

qanchalik zarur, oʻzi u biz uchun kerakmi, 
degan savol boʻlishi mumkin. Bunga javob 
shuki, hozirgi kunda Oʻzbekistonda yirik 
va oʻrta banklarning salohiyatli toʻlovga 
qobiliyatsizligini bartaraf etish uchun zarur 
instrumentlar mavjud emas. Yaʼni xusu­
siy banklar faqatgina tugatiladi. Davlat 
ishtirokidagi banklar esa hukumat tomoni-
dan qayta kapitallashtiriladi.

Qolaversa, bank inqirozi (alohida 
banklar kesimida yoki tizimli ravishda) istal-
gan vaqtda yuz berishi mumkin va bunga 
tayyor boʻlish muhim. Shu bois, mazkur 
qonun loyihasini ishlab chiqish vazifasi 
Prezidentimizning 2020-yil 12-maydagi 
Farmoni bilan tasdiqlangan  2020-2025-yil-
larga moʻljallangan Oʻzbekiston Respub-
likasining bank tizimini isloh qilish strategi-
yasida belgilangan edi.  

Sanatsiya qilish jarayonida bankning 
barcha yoki tanlangan aktiv va majburi-
yatlari uchinchi shaxsga oʻtkaziladi. Bu­
ning uchun ushbu moliya muassasasi 
aksiyadorlari yoki kreditorlarining ruxsati 
talab etilmaydi. Sanatsiya qilinayotgan 
bankning uzluksiz faoliyatini taʼminlash 
uchun oraliq bank tashkil etiladi va chek-
langan muddatga faoliyat yuritib turadi.  
Yoʻqotishlar, birinchi navbatda, aksiyador-
lar tomonidan qoplanadi.

Albatta, sanatsiya qilish tizimi islohoti 
birdaniga boʻlib qoladigan jarayon emas. 
U bir necha yil davom etadi va qonunchilik 
bazasini qabul qilish bilan cheklanmaydi. 

Bugun barchamiz banklar bilan turli 
munosabatda boʻlamiz. Kimdir kredit ma-
salasida, kimdir pul oʻtkazish, yana kimdir 

BIRNI KESSANG,

Daraxt ekkanga uning savobi tegib turadi, deyishadi. Zero, 
xalqimizda “Birni kessang, oʻnni ek” degan maqol bejizga 
aytilmagan. Oilada farzand dunyoga kelsa, unga atab nihol 
qadalishi zamirida ham ezgulikka yoʻgʻrilgan anʼanani,  yaʼni avlod 
va ajdodlarimiz munosabatidagi uzviylik daraxt ekish orqali amalga 
oshirilganini koʻrish mumkin. “Yashil makon” umummilliy loyihasi 
doirasida har yili Oʻzbekistonda 200 million tup atrofidagi daraxt va 
buta koʻchatlari ekish maqsad qilingan.

Jarayon 

BANKLARNI 
SANATSIYA QILISH

Ilgari surilayotgan qonun loyihalari 
qanday samara beradi?

Iqtisodiyot bir joyda toʻxtab turishi mumkin emas. Binobarin, 
uning rivoji mamlakat taraqqiyoti va aholi turmushida oʻz aksini 
topadi. Rivojlanish esa huquqiy asoslarga tayanadi. Keyingi 
yillarda iqtisodiyotning muhim boʻgʻini boʻlgan bank tizimini 
takomillashtirish yuzasidan amalga oshirilayotgan  islohot va 
oʻzgarishlar ayni shu maqsadlarga qaratilgani bilan ahamiyatli.

mablagʻini koʻpaytirish maqsadida omonat 
qoʻyadi. Yaʼni ishimiz, hayotimiz banklar 
bilan bogʻliq. Shu jihatdan olganda, yan-
gi tahrirdagi “Banklardagi omonatlarni hi-
moyalash kafolatlari toʻgʻrisida”gi qonun 
loyihasi ham dolzarb ahamiyatga ega.  

— Ushbu qonun loyihasi bilan, avvalo, 
bizning vazifalarimiz yanada aniqlashti­
rilyapti, yaʼni Fuqarolarning banklardagi 
omonatlarni kafolatlash fondining tashkiliy 
tuzilmasi va vakolatlari belgilab olinyap-
ti, — deydi mazkur fond direktori Nodir 
Abbosov. — Shuningdek, kafolatlanadi-
gan omonatlar qamrovi va miqdori oy-
dinlashtiriladi. Banklarni sanatsiyalashda 
fond mablagʻlaridan foydalanish imkoni-
yati yaratiladi. Omonatlar toʻlab berilishi 
munosabati bilan omonatchilarning bank-
dan ustuvor ravishda talab qilish huquqi 
fondga oʻtkaziladi. 

Fondga toʻlab berilishi lozim boʻlgan 
mablagʻlardan toʻlangan badallarni che-
girish amaliyotini bekor qilish taklif etil
moqda.

Har ikkala qonun loyihasini ishlab 
chiqishda xorijiy mamlakatlar tajribasi, 
olimlarning fikrlari batafsil oʻrganib chiqildi.

Qonun loyihasida, shuningdek, toʻliq 
kafolatlashdan cheklangan kafolatlashga 
oʻtish belgilangan. Bu nima degani? Ho-
zirgi kunda faqat 3 ta mamlakat — Oʻz-
bekiston, Belarus va Turkmanistonda 
omonatlar toʻliq kafolatlanadi, xolos. Yur-
timizda 2009-yilda global iqtisodiy inqiroz 
tufayli shunday tizimga oʻtilgan edi. Bu 
esa banklar tomonidan nomaqbul (yuqori 
tavakkalchilik) operatsiyalarni amalga 
oshirishga sharoit yaratadi. Natijada soliq 
toʻlovchilarning mablagʻlari xavf ostida 
qoladi. Qolaversa, bu xalqaro standartlar-
ga ham zid. 

Cheklangan kafolatlash tizimiga oʻtish 
omillari sifatida esa banklarda chakana 
omonatlar ulushining kamligi, omonatlarni 
kafolatlash tizimi haqida aholining xabar­
dorlik darajasi pastligi, aksariyat omo­
natlar muddatli, 1 yilgacha ekani hamda 
qonun loyihasining sanatsiya islohotiga 
uygʻunligi koʻrsatilmoqda. 

Eng asosiy jihatlaridan yana biri, 
mabodo bank sanatsiyaga tushsa yoki 
tugatilsa, omonatchilar pullari yetti ish 
kunida qoplab beriladi. Vaholanki, ayni 
paytda mazkur jarayon uch oygacha 
choʻzilib ketadi. Har ikkala qonun loyi
hasida bunday yangiliklar bir qancha. 
Muhimi, Markaziy bank taqdim etayot-
gan qonun loyihalari banklar faoliyati 
va mijozlar manfaatini taʼminlash baro-
barida, iqtisodiyot barqarorligiga xizmat 
qilishi aytilyapti. 

Dilshod ULUG‘MURODOV,
“Yangi O‘zbekiston” muxbiri

Sanatsiya qilish jarayonida bankning barcha yoki tanlangan 
aktiv va majburiyatlari uchinchi shaxsga oʻtkaziladi. 
Buning uchun ushbu moliya muassasasi aksiyadorlari 
yoki kreditorlarining ruxsati talab etilmaydi. Sanatsiya 
qilinayotgan bankning uzluksiz faoliyatini taʼminlash uchun 
oraliq bank tashkil etiladi va cheklangan muddatga faoliyat 
yuritib turadi.  Yoʻqotishlar, birinchi navbatda, aksiyadorlar 
tomonidan qoplanadi.

o‘nni ek

Dunyo bozorida Sirdaryo viloyatida ye-
tishtirilgan qishloq xoʻjaligi mahsulotlari-
ga talab katta. Eʼtiborlisi, bundan 3-4 yil 

ilgari qishloq xoʻjaligi mahsulotlari 10 dan ortiq davlatga 
eksport qilingan boʻlsa, bugunga kelib, sirdaryolik deh­
qonlar yetishtirgan qovun-tarvuz va boshqa qishloq xoʻ-
jaligi mahsulotlari 20 dan ortiq davlatga yetkazib beril­
moqda. Ular orasida AQSH va Buyuk Britaniya ham bor. 

yoxud Sirdaryo zamini tafti hayotga yangi epkinlarni olib kirmoqda
Yurtimizda mavsumlar goʻzal. Yilning har pallasidan 
koʻngliga huzur, taskin, zavq topa oladi kishi. Mashina 
oynasini savalayotgan kuz yomgʻiri faslning tobora oyoqlab 
borayotganidan darak beradi. Sariq, yashil, qizgʻish rang 
yopingan daraxtlar dilga sokinlik bagʻishlaydi. Ona tabiat 
eng mohir rassomligiga tan berasiz. Yoʻl yoqasida qatorasiga 
savat-savat laylaklar uyasi — tinchlik timsoli. Afsonalarga 
koʻra, laylaklar tinchlik hukmron joylarda in qurarmish. 
Chindan yurtimiz tinch, shuning uchun ham bir manzildan 
boshqasiga bemalol emin-erkin sayohatga otlanamiz. 
Dunyoning ayrim hududlaridagi algʻov-dalgʻovlar, toʻs-
toʻpolonlar bir-bir koʻz oldimizdan oʻtadi. Eng totli neʼmat 
tinchlik ekanini anglab, shu kunlar uchun shukrona qilamiz... 
Erta tongdan Sirdaryo viloyati sari yoʻlga tushdik. 
Maqsadimiz — viloyatning turizm salohiyati bilan yaqindan 
tanishish.

Bashorat YUNUSOVA,
“Yangi O‘zbekiston” muxbiri

16−20-oktabr kunlari Samarqand 
shahrida Butunjahon turizm tashkiloti 
Bosh Assambleyasining 25-sessiyasi 
boʻlib oʻtdi. Xalqaro tadbir Oʻzbekis­
tonning jahon miqyosidagi nufuzini 
yana bir pogʻona yuqoriga koʻtardi. Xori-
jiy davlatlar bilan turizm sohasidagi alo-
qalarni mustahkamlash, Oʻzbekistonga 
tashrif buyuradigan xorijlik sayyohlar 
sonini yanada oshirish hamda koʻproq 
investitsiya jalb qilishga asos boʻldi. 
Tadbir davomida chet davlatlar hamda 
mahalliy turoperatorlar va turagentlar 
bilan bir qator anglashuv memoran-
dumlari tuzildi.

— Vyetnam davlatining “Hd fish & 
food commercial joint stock” kompaniyasi 
bilan hamkorlikda Sayxunobod tumanida 
turistik ekomajmua tashkil etish investit-
siya loyihasini amalga oshirish maqsa-
dida 5 million dollarlik anglashuv memo
randumi imzolandi, — deydi Sirdaryo 

Maʼlumotlarga koʻra, Xovos — Sirdaryo viloyatining qadimiy goʻshalaridan 
biri. Bu shahar zamonlar osha davrlar silsilasida vayron boʻlib, koʻmilib 
ketgan. Uning oʻrnida Xovostepa yodgorligi qad rostlagan.

Shahar qadimda katta hududni egallagan. Hozirgi kunda uning 1 gektardan ziyod 
ark qismi, shahristonning 11 gektarlik qismi tepalik ostida vayron holda saqlanib qolgan. 

Shahristonning baʼzi oʻrinlari va rabotlari yoʻq boʻlib ketgan. Arxeologlar bu yodgorlikni 
oʻrganish uchun koʻp yillardan buyon qazishma ishlari olib bormoqda.

— Xovosda 28 ta tabarruk qadamjo boʻlgan, — deydi “Xovosobod” MFY yoshlar ye-
takchisi Farrux Ashurboyev. — 12 tasi hozirgacha saqlanib qolgan. “Xasti buzurgon” zi-
yoratgohi — ulardan biri, bu yerda “Xasti buzurg” nomi bilan ulugʻlangan Jobir boboning 
qabri joylashgan. 

Rivoyat qilishlaricha, Jobir bobo Xovos va uning atroflariga arab oʻlkalaridan kelgan. 
Bu inson Xovosni obod qilishda qatnashgan va xalq oʻrtasida ilm-maʼrifat tarqatgan. Shu 
sababli “Xasti buzurg”, deya ehtirom koʻrsatilgan. 

Bugungi kunda Xovos tarixini oʻrganish va uni targʻib qilish, Xovostepa yodgorligi 
hamda unga yondosh ziyoratgohlarni sayyohlik markazlariga aylantirish uchun jiddiy 
ishlar amalga oshirilmoqda.

Bu yerdan topilgan arxeologik buyumlar — uy-roʻzgʻor anjomlarining bir qismi “Koʻh-
na Xovos” muzeyidan joy olgan.

Qovun — koni foyda. Uning qo-
qisi ham, urugʻi ham salomat-
lik uchun muhim sanaladi. Xo-

vosning Oqchangal qishlogʻidagi 6 ming-
ga yaqin aholi asosiy daromadni qovun 
yetishtirishdan topadi. Yozda qovun ye-
tishtirish bilan shugʻullanadigan qishloq 
aholisi kuzda qovunni qoqi qilib sotadi. 
Bu neʼmatning daladan to doʻkonu das-
turxonlarga yetib borishida ancha-mun-
cha mehnat qilinadi, ter toʻkiladi.

Vikipediyada yozilishicha, qovun of-
tobda oddiy usul yoki maxsus quritkich 
shkaflarda quritiladi. Qoqini qovunning 
barcha navidan tayyorlash mumkin. 
Mahsulot etining tigʻizlik darajasiga qarab 

Iqtisodiy tahlilchilar mamlakat taraqqiyotining muhim harakat-
lantiruvchi kuchi turizm ekanini taʼkidlaydi. AQSH, Xitoy, 
Fransiya, Ispaniya, Italiya, Meksika, Buyuk Britaniya, Turki-

ya, Germaniya, Tailand, Shveysariya kabi dunyoning rivojlangan mam-
lakatlarida hayot farovonligi darajasi oshishi sayyohlar koʻpligi, turizm 
infratuzilmasi rivojlangani bilan bevosita bogʻliq.

Bugun Sirdaryo viloyatida turizm infratuzilmasi yaxshilanmoqda. 
Bunga yurtimizda turizm faoliyati bilan shugʻullanuvchi tadbirkorlik sub-
yektlarini qoʻllab-quvvatlash, ularning samarali faoliyat olib borishi uchun 
berilayotgan imkoniyat va imtiyozlar keng yoʻl ochmoqda. Zamonaviy 
mehmonxonalar, oilaviy mehmon uylari, xostellar qad rostlamoqda. 
Sayyohlikning biz uchun nisbatan yangi yoʻnalishlari — ekoturizm va 
agroturizm uchun zarur  shart-sharoitlar yaratish, hududlar infratuzilma-
sini yaxshilashga alohida eʼtibor qaratilayotgani ham bor gap.

— Mamlakatimizda turizm sohasiga berilayotgan eʼtibor tufayli 
soha rivojlanib bormoqda, — deydi Sirdaryo viloyat hokimligi turizm 
kotibiyati mudiri Husniddin Mamatov. — 2019-yilda Guliston shahri­
ning Islom Karimov koʻchasida Turizm koʻchasini tashkil etish taklifi 
berilgan edi. Hozirda ushbu koʻchada umumovqatlanish, savdo va 
xizmat koʻrsatish shoxobchalari soni ikki barobar koʻpaymoqda. Bu 
yerga tashrif buyurgan xorijlik sayyohlar soni bundan 5 yil oldin 19 
mingni tashkil etgan boʻlsa, bugungi kunda bu koʻrsatkich 47 ming-
dan oshdi. Yil yakuniga qadar yana 9 mingga yaqin xorijlik sayyoh 
kelishi kutilmoqda. Viloyatda besh yil ilgari atigi 4 ta mehmonxona 
mavjud boʻlgan boʻlsa, hozir ularning soni 13 taga yetdi. Yana bir 
qiziq maʼlumot: 2018-yilgacha xostel va oilaviy mehmon uylari mav-
jud boʻlmagan. Shu kunlarda mehmonlarga 20 xostel xizmat koʻrsat-
moqda. Oilaviy mehmon uylari soni 12 taga yetdi. 2018-yil faqat bitta 
turoperator faoliyat koʻrsatgan boʻlsa, ayni paytda turoperator va tur-
agentlar soni 19 tani tashkil etmoqda.

Turizm sohasidagi obyektlarda wi-fi hududlari tashkil qilinmoqda. 
Shuningdek, 2023-yilda 10 ta turizm yoʻl koʻrsatkich belgilari oʻrnatildi. 

Yana bir gap: xususiy transport korxonalari tomonidan 30 ga ya-
qin mikroavtobuslar sotib olindi. Turoperatorlar ham avtobus va mik­
roavtobuslar sotib olyapti. Jumladan, “Niyat” MCHJ tomonidan “Yu-
tong” avtobusi va JAK mikroavtobuslari, “Sirli Sayxun sohili” MCHJ va 
Sirdaryo turoperatorlik xizmati tomonidan JAK mikroavtobuslari xarid 
qilindi. Shuningdek, yana “Yutong” avtobusini xarid qilish uchun hujjatlar 
tayyorlanmoqda.

Turizm faoliyatini qoʻllab-quvvatlash, 
mintaqalarning sayyohlik salohiya
tidan foydalanish samaradorligini 

oshirish, dam olish va turizm uchun shart-sha-
roitlarni yaxshilash, shuningdek, turizm xizmat-
lari koʻrsatish sohasida yangi ish oʻrinlarini tash-
kil etish hamda aholi bandligi va farovonligini 
taʼminlash maqsadida koʻplab islohotlar amalga 
oshirilmoqda. Oilaviy mehmon uylarining tashkil 
etilishi ana shu imkoniyatlar samarasidir.

“Shohinur” oilaviy mehmon uyi Guliston tu-
manida joylashgan. Viloyat markazidan uncha 
olis boʻlmagan mazkur manzil viloyatga tashrif 
buyuruvchi mehmonlarga arzon va qulayligi bi-
lan manzur boʻlyapti. 

— Oilaviy mehmon uyi uchun litsenziya ol-
gach, ishlarni boshlab yubordik. 13 ta xonamiz 
bor. Bir, ikki, toʻrt kishilik xonalardan iborat bu 
joyda barcha sharoitlarni yaratishga harakat 
qildik, — deydi mehmon uyi rahbari Eʼtibor Ab-
durahmonova. — Turmush oʻrtogʻim nafaqaga 
chiqqach, bu faoliyatga jiddiy kirishdi. Menga 
va farzandlarimga juda maʼqul keldi. Zamonaviy 

dizaynga alohida eʼtibor qaratdik, jihozlar, tele-
vizor, wi-fi zona, issiq va sovuq suv, xonalar­
dagi moʻtadil harorat — hech biri nazarimizdan 
chetda qolmadi. Viloyat markaziga yaqinligi, ba-
havoligi mehmonlarga ham maʼqul. Sayyohlar-
ni milliy taomlarimiz bilan siylaymiz, shirin 

M irzaobod tumani hudu
didagi katta yoʻl yoqasi-
dan oʻtib boraversangiz, 

oʻrkach-oʻrkach tuyalarni uchratasiz. 
50 dan ortiq tuyalar “Mirzachoʻl donald 
dak” MCHJga tegishli. Jamiyat rahbari 
Behruz Mahkamov bu yil Rossiyada 
turizm va servis yoʻnalishida tahsil olib 
qaytdi. Otasi boshlagan ishni davom et-
tirishga astoydil bel bogʻladi. 

— Tuyalarni boqish uchun 24 gektar 
yerimiz bor, — deydi B.Mahkamov. — 
Hayvonlar, asosan, yantoq yeydi. Uni 
qoʻshni hududlardan, choʻllardan ham 
yigʻib kelamiz, qishga zaxira kerak. 13 
bosh sogʻin tuyamiz bor. Ularning har biri 
3-5 litrgacha sut beradi. Uzoq-yaqindagi 
yurtdoshlarimiz tuya sutining foydasi­
ni eshitib keladi. Tuya sutini qaynatib 
boʻlmaydi, qaynatsangiz, sifati buziladi. 
Soʻraganlardan qizgʻanmaymiz, imkoni 
boricha yetkazib beramiz. Hatto qoʻshni 
davlatlar — Tojikiston, Qozogʻiston va 
Qirgʻizistondan ham mehmonlar keladi.

Tolibjon Rahmonqulov Qirgʻizistonning 
Jalolobod shahridan. Yilda ikki bor Mir-

Viloyatga sayyohlar oqimi 
ko‘paygan

Oilaviy mehmon uylari qulay, hamyonbop
soʻzimizni ayamaymiz. Yurtimiz hududlaridan 
tashqari, qoʻshni davlatlar, xususan, Rossiya, 
AQSH kabi mamlakatlardan ham sayyohlar kel-
moqda.

Oilaviy mehmon uyining tashkil etilishi, ayniq-
sa, oila bekasi uchun oʻziga xos hodisa boʻldi. 
Pedagogika yoʻnalishida universitet tahsilini ol-
gan, biroq farzandlar tarbiyasi bilan band boʻlib, 
ishlay olmagan Eʼtibor opa endi oilaviy mehmon 
uyiga rahbar. Bundan tashqari, yana sakkiz 
ish oʻrni yaratilgan. Demak, shuncha oilaning 
roʻzgʻoriga bu tashabbus qoʻshimcha daromad 
boʻlib kiryapti.

Yoʻl-yoʻlakay atrofni kuzatib borarkanmiz, no-
anʼanaviy usulda qad rostlayotgan kempinglar 
eʼtiborimizni tortdi. Sirdaryo yoqasidagi bu ajo­
yib dam olish maskanlari ham hududga tashrif 
buyuruvchilarga maʼqul kelishi shubhasiz.

Xonadon bekasi Gullola Yusupovaning 
aytishicha, oilaviy mehmon uyi ochish uchun 
hujjat tayyorlanyapti. Kempinglar bitsa, daryo 
yoqasidagi bu ajoyib uychalar mehmonlar qabul 
qilishni boshlaydi. Ayniqsa, yoz faslida soʻlim, 
daryo suvining shabadasida dam olishning 
gashti boʻlak.

— Toʻrt farzandimiz bor. Qizimiz bu yil Oʻz-
bekiston Milliy universitetini bitirdi, hozir ish-
layapti. Katta oʻgʻlim ikki yil institutga hujjat 
topshirib, kira olmadi, hozir mana shu ishning 
boshini tutgan. Yana bir oʻgʻlim Rossiyada ish-
lab qaytdi. Milliy va xorij taomlarini tayyorlashga 
usta. Musofirchilikda ham shu hunari orqasidan 
kun koʻrdi. Biroq chetda yurish oson emas ekan. 
Ham oʻzi qiynaldi, ham biz. Mana, yurtimizda 
harakat qilgan odamlar yoʻlini topyapti, daro-
mad qilyapti. Shu maqsadda oilaviy mehmon 
uyi ochishga qaror qildik. Katta bogʻimiz bor, 
u yer ham mehmonlarga maʼqul boʻladi, nasib 
qilsa. Meni xursand qiladigani ham uch oʻgʻlim, 
ham kelinim, turmush oʻrtogʻim — hammamiz 
ishli boʻlamiz, — deydi Gullola opa.

zachoʻl tuyalarining sutidan isteʼmol qilish 
uchun atay keladi. Otaning aytishicha, 
tuya suti salomatlik uchun juda foydali.

— Bizda ot koʻp, biroq iqlimimiz tuya 
boqish uchun toʻgʻri kelmaydi, — dey­
di mehmon. — Shuning uchun sayohat 
bahona kelib, tuya sutidan ichib ketamiz. 
Har kelganda 20 kun qolamiz. Odamlar 
bilan gaplashib, bahri dilimiz ochiladi. Bo-
zorlarni aylanamiz, qadamjolarni ziyorat 
qilamiz. Menga har safar umr yoʻldoshim 
hamroh boʻladi. 

Behruz Mahkamov katta niyatlar, 
maqsadlar qilgan. U yurtimiz agro­
turizm salohiyati oʻsishiga oʻz hissasini 
qoʻshmoqchi.

Agroturizm: 23 yoshli fermer tuya 
boqishni yo‘lga qo‘ygan

Viloyatning shirasi tilyorar qovunlariga esa taʼrif shart 
emas.

Toshkentdan Jizzax, Samarqand, qoʻyingki, voha 
tomon otlangan yoki aksincha, Toshkentga yoʻl solgan 
yoʻlovchilar, sayyohlarning aksari Mirzaoboddagi qovun 
yoki anor bozorida xarid uchun, hech yoʻq, bir tilim 
qovun yeyish uchun toʻxtab oʻtadi. Bu yerda faoliyat olib 
borayotgan sotuvchilarning qoʻli-qoʻliga tegmaydi.

— Mana bu qovundan oling, pulingiz choʻntagingizda 
ketadi!

— Mirzachoʻl “qirqma”sidan tatib koʻring, mazasiga 
gap yoʻq. 

— Yeganingizga pul olmaymiz, bir tatib koʻring.
— Qovoqdan oling, qovoqdan, bahorgacha turavera-

di, dehqonni duo qilib yeysiz...
Sotuvchining muomalasida ham gap koʻp ekan-da. 

Kelgan sayyoh yoki yurtdoshimizni gap bilan shunday 
eritib tursa, bozorda qovun qoladimi?!

— Bozorchamizda mavsumga qarab sara 
qovun-tarvuz, qovoq navlari sotiladi, — deydi ish 
yurituvchi Fayzulla Ahmedov. — Qish oldi “qirqma”, 

“kampirchopon”ning bozori chaqqon, chunki bu 
qovunlar bahorgacha turib beradi. Qishning qah-
ratonida ham qovun yeysiz. Mahsulotlar asosan, 
viloyatimizning Mirzaobod, Oqoltin, Sayxunobod tu-
manlarida yetishtiriladi va xaridorgir. 

Munavvar Xoʻjaqulova 55 yoshda. Mirzaobod tu-
manining Mirzachoʻl qishlogʻida yashaydi. Uch farzand-
ning onasi. Oʻn ikki yildan buyon shu bozorchadan top-
gan daromadi ortidan roʻzgʻoriga baraka kirib turibdi. 
Opaning aytishicha, ertalab 9 da ish boshlaydi, qosh 
qorayguncha savdo qiladi. Hozircha kunlik sof daromad 
oʻrtacha 150-200 ming soʻm. Mavsumga qarab bu narx 
oʻzgarishi mumkin.

— Kunlik ishlaydigan ishchilar ham shunaqa topa-
di, — deydi M.Xoʻjaqulova. — Fevral va mart oylaridan 
tashqari yilning barcha oyida savdo zoʻr. Erta koʻklam 
arafasida qovunlarimiz yengillab qoladi.

Yoʻlovchilar, ayniqsa, sayohatga chiqqan yurtdosh-
larimiz, xorijlik sayyohlar qovunlarimizning mazasi juda 
xushtaʼmligini aytib maqtaydi, xursand boʻlib ketaman. 
Koʻpincha mendan qayerning qovunlari eng mazali 
ekanini soʻrashadi, hech ikkilanmay, eng shirin qovunlar 
Mirzachoʻlniki, deyman.

Eng shirin qovunlar Mirzacho‘lniki

quritish va qirqishning turli usulidan foy-
dalaniladi. 

Eti tigʻiz boʻlgan “qizilurugʻ”, “oq urugʻ”, 
“koʻkcha”, “gulobi” va boshqa navlari od­
diy usulda ilmoqlarda, eti boʻsh, yumshoq 
etli — “bosvoldi”, “toshloqi”, “gurvak” kabi 
navlar soʻkchaklarga yoyilib quritiladi. 
Qovunni ob-havo sharoiti va tilimlar qa-
linligiga qarab quritish 6-14 kunga boradi. 

— Har gektar yerdan oʻrtacha 30 ton-
na hosil olamiz, — deydi dehqon Rustam 
Yuvashev. — Bir qismini bozorga sotamiz, 
bir qismini quritib, qoqi qilamiz. Kelinla­

Bugun oʻrtacha narxi 12-15 ming soʻm 
orasida. Qadoqlangach, narx ikki barobar 
ortadi. Har kuni buyurtma qabul qilamiz. 
Kuniga 200 kilo, 500 kilo, hatto 1 tonnaga-
cha buyurtma olamiz. Qovun poʻchogʻini 
ham tashlab yubormaymiz, quritib, chorva 
uchun gʻamlaymiz, bir qismini sotamiz. 
Urugʻi ham shunday. Qovun urugʻidan 
yogʻ olinadi, dori-darmon sanoatida foy-
dalaniladi. Mahallamizda bekor yurgan 
odam yoʻq, hamma ish bilan mashgʻul.

Qovun qoqi yurtimiz milliy brendiga 
aylanishi uchun qishloq ahli harakat qil
moqda. Ularning taʼkidlashicha, bu yer-
ga, avvalo, sayyohlar eʼtiborini qaratish 
zarur.

Oqchangalliklar qovun qoqini milliy 
brendga aylantirmoqchi

Ikki yarim ming yillik tarixga ega Xovos 
bag‘rida bebaho xazina yashirin

Rejalar yangi maqsadlarga yo‘l ochmoqda

viloyat hokimligi turizm kotibiyati mudiri 
H. Mamatov. — Rossiyaning “Teorema 
med” kompaniyasi bilan hamkorlikda 
tibbiy diagnostika klinikasini tashkil etish 
boʻyicha 2,5 million dollarlik investitsiya 
loyihasini amalga oshirish maqsadida 
memorandum tuzildi. Bundan tashqari, 
Malayziyaning “Adventa” kompaniyasi 
bilan hamkorlikda tibbiy diagnostika klini-
kasini tashkil etish boʻyicha 15 million 
dollarlik investitsiya loyihasi, Quvaytning 
“Gulf investment house” kompaniyasi 
bilan hamkorlikda savdo va koʻngilochar 
markazini tashkil etish loyihasini amalga 
oshirish maqsadida 126 million dollarlik 
memorandumga imzo chekildi.

Bu loyihalar amalga oshsa, viloyat 
turizm salohiyati yanada yaxshilanadi, 
Sirdaryoga kelayotgan sayyohlar oqimi 
koʻpayadi. Bu, albatta, yangi ish oʻrinlari 
yaratishga asos boʻladi, aholi turmush 
tarziga yangi epkinlarni olib kiradi.

rimizdan tortib, nevaralarimizgacha shu 
ish bilan mashgʻul. Qoʻni-qoʻshni, qarin-
dosh-urugʻning yordamiga ham tayanamiz, 
albatta. Ishchi kuchi kerak, “Ayollar daftari”-
ga kiritilgan 10 nafar ayolni mavsumiy ish 
bilan band qilganmiz. Maosh qovunning 
kilogramiga qarab hisoblanadi.

Qovun qoqi tayyorlashning oʻziga xos 
usuli bor. Qovun oʻrtasidan teng ikkiga 
ajratilib, urugʻi olingach, pallalar eni 3-4 
santimetr qilib tilimlanadi, pichoq orqali 
poʻstidan ajratiladi va oʻrtasi oxirigacha 
kesilmay bir juft qilib osib qoʻyiladi.

HAR MANZILNING O‘Z XOSIYATI BOR

Ha
ki

m
 Y

oʻ
ld

os
he

v 
ol

ga
n 

su
ra

tla
r.

Nigoh 52023-yil 4-noyabr, 230-sonYANGI O‘ZBEKISTON



Sobiq masjid qorisi, jahon yulduzi — Muhiddin qori 
Yoqubov nima uchun sho‘ro hukumatiga dushmanlikda ayblangan?

Ushbu mulohazalar muallifi Muhiddin qori 
Yoqubov   birinchi oʻzbek bariton xonandasi, 
Oʻzbek filarmoniyasi tashkilotchisi va badiiy 
rahbari edi. Lekin uning shoʻro hukumati 
dushmani deb topilishiga sabab boʻlgan omil-
lar haqida lom-mim deyilmagan. Qatagʻon 
qurbonlari xotirasi muzeyi masʼul xodimi, 
tarix fanlari boʻyicha falsafa doktori Bahrom 
IRZAYEV bilan  suhbatimizda Muhiddin 
qori Yoqubov  hayot yoʻlining shu jihatlariga 
koʻproq toʻxtalib oʻtishni lozim topdik. 

— Muhiddin qori Yoqubov oʻzbek 
qoʻshiq va raqs ansambli, oʻzbek mu-
siqali teatri, oʻzbek opera studiyasi, bi
rinchi oʻzbek opera va balet teatri tashki-
lotchisi, badiiy rahbari, rejissyori va ar-
tisti edi. Qolaversa, qator orden-medallar 
sohibi, Turkistonning birinchi xalq hofizi 
(1923), Oʻzbekistonda xizmat koʻrsatgan 
sanʼat arbobi (1930), Oʻzbekiston xalq 
artisti (1936) unvonlarini olgan. Uning 
qalbini bolaligidanoq mustamlakachilar-
ga kuchli nafrat egallagani rostmi?

— Muhiddin qori Yoqubov 1896-yil may 
oyida Fargʻona shahrida dunyoga keladi. 
Uning otasi Muhammad Yoqub Salim oʻgʻli 
oʻzi yashagan Yangichek mahallasida-
gi Orifjonboy masjidi imomi boʻlgan. Ayni 
vaqtda masjiddagi maktabda dars bergan. 
1898-yilda Dukchi eshon qoʻzgʻolonida 
ishtirok etgan. Isyon chor hukumati tomoni-
dan shafqatsizlarcha bostirilgan. Yuzlab 
kishilar dorga osilgan. Mingtepadan qoch-
gan Muhammad Yoqub vosvos xastaligiga 
duchor boʻlib, koʻp oʻtmay vafot etadi. Ikki 
yoshida otasidan yetim qolgan Muhiddinjon 
oʻgay ota qoʻlida tarbiyalanadi. 

Muhiddin 1904-1905-yillar Orifjonboy 
masjididagi maktabda oʻqiydi. 1908-yildan 
maktabdagi qorixonaga qatnab, Qurʼoni 
karimni yod olishga kirishadi. 1910-yildan 
Orifjonboy masjididagi turli diniy marosim-
larda xizmat qiladi. Oʻtkir zehni, yoqimli 
ovozi bilan tez orada el ogʻziga tushgan 
Muhiddin qori otasining doʻstlari, Fargʻona­
ning taniqli insonlari Orifjonboy, Rajabboy, 
Qalandar devonaboy davrasida kamol top-
di. 1916-yili mardikorlikka olish voqealari 
va unga qarshi xalq qoʻzgʻoloni shafqatsiz 
bostirilishi guvohi boʻldi. Bu voqealar taʼ-
sirida Muhiddin qori qalbida mustamlaka
chilarga qarshi nafrat tuygʻusi shakllandi. 
1917-yil aprel-may oylarida Fargʻona vodiy­
si shaharlarida “Shoʻroi islom” jamiyatlari 
tuzila boshlandi. Jadidlarning Turkistonga 
ozodlik talab qiluvchi gʻoyalarini eshitgan 
Muhiddin qori birinchilardan boʻlib “Shoʻroi 
islom”ga aʼzo boʻladi. Turkiston muxtoriya-
ti eʼlon qilinishi bilan Qoʻqon shahriga ke-
lib, uning yetakchilari Obidjon Mahmudov, 
Mahmudxon Ahmadxonov, andijonlik Nurali 
mingboshi, fargʻonalik savdogarlar Mirodil-
boy, Shotursun, Shohaydar, Shobobo  
Inogʻomov va yaqindagina mardikorlikdan 
qaytib, muxtoriyat hukumati uchun kurash-
ga bel bogʻlagan Sagʻirboyvachcha bilan 
tanishadi. Muxtoriyat taklifi bilan Hodi Fayzi 
tomonidan ochilgan jadid drama toʻgaragi-
ga qatnab, xalqni jangovarlikka chorlovchi 
turkcha marshlarni oʻrganadi.

— Muhiddin qori Yoqubov Hamza 
Hakimzoda Niyoziy rahbarligida sanʼatkor-
lardan iborat bir necha targʻibot guruhi tuzili
shida qatnashgani rostmi? U Fargʻonadagi 
qoʻrboshilar qurultoyida ham ishtirok etgan, 
degan maʼlumotlar bor. 

— Xuddi shunday. Hamza tashviqot 
guruhlarini “Musulmon yoshlar dramatik 
truppasi” deb nomlab, ular uchun qoʻshiqlar 
va sahna koʻrinishlari yozardi.  Muhiddin 
qori Yoqubov ham bir yelkasi osha “Ya-
shasin muxtoriyat!”, ikkinchi yelkasi osha 

esa “Yoʻqolsin bolsheviklar!” degan yashil 
tasmalarni osib, Qoʻqon va atrofdagi qish­
loqlarga borib, turkcha marshlar kuylab, 
aholini toʻplardi. Davraga hukumat vakillari 
yoki taniqli ulamolar chiqib, muxtoriyatni 
qoʻllab-quvvatlash haqida maʼruzalar qilar-
di. Yigʻinlar bayramona tus olar, “Yashasin 
muxtoriyat”, “Hamma hokimiyat muxtori-
yatga!” shiorlari ostida xalqni bolsheviklar-
ga qarshi qoʻlga qurol olishga daʼvat etish 
bilar tugardi. Afsuski, Turkiston muxtoriyati 
hali beshigidayoq boʻgʻizlandi, istiqlol istagi-
da yongan yuraklar tindi, orzular sarobga 
aylandi. Qizil askarlar tomonidan toʻpga 
tutilgan Qoʻqon bozorlari yondirildi, arman 
doshnoqlari qoʻli bilan “oʻliklar shahri”ga 
aylantirildi. Koʻp oʻtmay bolsheviklar butun 
Fargʻona vodiysini qonga botirdi.

Qisqa muddatda oʻz atrofiga iqtidorli 
yigitlarni jamlagan  Muhiddin qori Yoqubov 
uchun endi ortga yoʻl yoʻq edi. U Quvadagi 
Fargʻona qoʻrboshilari qurultoyida ishtirok 
etadi. Bir muddat Sagʻirboyvachcha, Mu-
hammad Aminbek (Madaminbek) yigitlari 
orasida boʻldi. Qon kechib, yurt istiqloli deb 
jonini tikkan mard oʻgʻlonlar uchun Qurʼon 
tilovat qilib, Allohdan zafar tilar, ularning 
kayfiyatini koʻtarish maqsadida kuylar edi. 
Hofizning ovoziga cheksiz dard, xalq boshi-
ga tushgan mislsiz xoʻrliklar ifodasi boʻlgan 
mungli nola muhrlandi. Qaysi mavzuda, 
qaysi janrda kuylamasin, xalq yurakdan 
chiqayotgan bu dardni osongina tuyar edi.

Bir paytlar Turkiston muxtoriyati prezidiu­
mida oʻtirgan Boʻtaboy Dadaboyev sovetlar-
dan mansab olgach, 1919-yil boshida Turk-
frontning Fargʻona xalq puflama orkestri 
xodimi sifatida  Muhiddin qori Yoqubovni 
ham yigitlari bilan “tinch hayot”ga qaytish-
ga koʻndiradi. Bir muddat oʻtgach esa qori 
Yoqubov Hamza teatr truppasi safida Tosh-
kentga keladi.

— Jadidlarning ilk teatri hisoblangan 
“Turon” qahramonimiz hayotida qanday 
ahamiyat kasb etdi? Uni oʻzbek milliy 
operasini yaratish uchun Italiyaga bo
rishga kim koʻndirgan? 

— Muhiddin qori Yoqubov jadidlarning 
ilk teatri “Turon”da Fitrat, Gʻulom Zafariy 
bilan tanishdi. “Turon”da 1919-yillarda 
Hamza, Mannon Uygʻur, Qudrat Maxzumov 
bilan Fitratning “Chin sevish”, “Abomuslim”, 
Gʻulom Zafariyning “Erk bolalari”, “Azizim”, 
“Halima” asarlarini sahnaga olib chiqdi. 
1919-1920-yillar “Chigʻatoy gurungi”da Fit­
ratning “Sharq” sheʼrini oʻqib, qalblarni lar-
zaga soldi. “Chigʻatoy gurungi”da Shokirjon 
Rahimiy, Botu, Oltoy, Bosit, Abror Hidoya-
tov kabi yoshlar bilan tanishib, ijodiy ham-
korlikni yoʻlga qoʻydi.

1921-yili Buxoroga borgan Muhiddin 
qori azaliy orzusi — Masjidi Kalonda tilovat 
qiladi. Uning sehrli ovoziga guvoh boʻlgan 
Fayzulla Xoʻjayev 1000 soʻm berib, oʻzbek 
milliy operasini yaratish uchun Italiyada oʻqib 
kelishni tavsiya qiladi. 1922-yil “Koʻmak” 
jamiyati tomonidan Moskvaga yoʻllangan 
yoshlar orasida Muhiddin qori Yoqubov ham 
bor edi. U  Moskvadagi Davlat teatr sanʼat 
instituti vokal boʻlimida tahsil ola boshlay-
di. Muhiddin Italiyaga borib oʻqish istagini 

bildiradi, biroq shoʻro maʼmurlaridan ruxsat 
tegmaydi.  1922-1924-yillar Moskvada taniq-
li rejissyor Meyerxold, Sobinov, Nejdanov, 
Obuxov kabi atoqli rus qoʻshiqchilari bilan 
tanishib, ijodiy hamkorlik qiladi. Sharq va 
Gʻarb musiqiy qadriyatlarini qiyosiy oʻrgana-
di. Ayni paytda Meyerxoldning yordami bilan 
Sharq mehnatkashlari kommunistik univer-
sitetida adabiy-badiiy toʻgarak tashkil etadi. 
Bu yerda Muhiddin nafaqat Moskvaning 
kazo-kazolari, balki xorijiy elchilarning ham 
hurmatini qozonadi. Turk va afgʻon elchilari 
tomonidan oʻz yurtlariga taklif qilinadi. Uning 
noyob ovozi qarshisida Moskvaning mashhur 
konsert zallari eshiklari ochiladi. Shu tariqa 
bir vaqtlar masjid qorisi boʻlgan Muhiddin 
Yoqubov oʻzbek sanʼati olamiga kirib keldi va 
abadiy oʻrin topadi.

— 1926-yili “Yer yuzi” jurnalining 
6-sonida “Parijda oʻzbek sanʼati” nom-
li maqola eʼlon qilinadi. Unda “Oʻzbek 
xalq ashulachisi Muhiddin qori Yoqub 

oʻgʻli Parij teatrlarida oʻzbekning najot 
istagan, yuraklaridan chiqargan qadim-
gi, ohangdor navolari bilan birga, hozir-
gi tirik kuylarini oʻzbekka xos xususiyat 
bilan gʻarbliklar oldida ijro etdi”, degan 
soʻzlar bor. Muhiddin va Tamaraxonim
ning haqiqiy jahon yulduzlariga ayla
nishida Fransiyada boʻlib oʻtgan namo
yishlar qanchalik ahamiyatli boʻlgan deb 
oʻylaysiz? 

— Muhiddin qori Yoqubov 1923-yili Tur­
kistonda hisobot gastrol konsertlar oʻtkazib, 
“Turkistonning birinchi xalq hofizi” faxriy 
unvoni bilan Moskvada oʻzbek milliy mu-
siqiy merosini ilmiy tadqiq etishga kirishadi. 
1925-yil Parijdagi jahon koʻrgazmasiga 
SSSRdan yuborilgan 19 kishilik sanʼatkorlar 
guruhida ozarbayjonlardan Shavkat xonim 
Mamedova, qozoq oqini Amri Kashalbo-
yev, boshqird quray chaluvchisi Esanboy 
bilan Muhiddin qori Yoqubov va turmush 
oʻrtogʻi Tamaraxonim ham bor edi. Bir oy 
davom etgan namoyishlarda Muhiddin va 
Tamaraxonim haqiqiy jahon yulduzlariga 
aylandi. Shu oʻrinda siz taʼkidlab oʻtgan ma-
qolani toʻliqroq keltirib oʻtmoqchiman: “Qori 
Yoqubning rafiqasi Tamaraxonum oʻzbek 
qizining oʻynoqilagʻon onlarini (momentla­
rini) bundan koʻprak gʻamgin, hasratlik kun­
larini maʼnodor raqslar bilan gavdalantirdi. 
Muhiddin qori va Tamaraxonimning qish­
loq yigitlari bilan qizlarining lapar aytishib, 
oʻynashib yurganlarini koʻrsatishlari har 
kuni yangi bir zavq istagan parijliklarda 
boshqacha shavq uygʻotdi. Qishloqlari­
mizdagi ishqning qanchalik tabiiy va chi­
roylik ekani ularga yoqdi. Ashulachilarimiz 
olqishlar orasida sahnada qayta-qayta koʻ­
rilmakka majbur boʻldilar. 

Ashulachilarimiz qaytarda Germaniya­
ning poytaxti Berlinga toʻxtadi, u yerdagi 
maorif vakolatxonamiz va oʻquvchilarimiz 
tantanalik kecha yasadilar. Bunda bir qan­
cha muvaffaqiyatli chiqishlarda boʻlganlar. 
Muhiddin qori soʻngra Berlinning yuqori 
ashula va musiqa maktabida (filarmoni­
yasida) yana kattaroq muvaffaqiyatlarga 
erishdi.  Filarmoniyadagi chiqish, albatta, 

avvalgilariga qaraganda katta edi. Chunki 
avvalgisida, yaʼni Oʻzbekistonning bir yil­
lik bayrami kechasida yuzlab xalq oldida 
boʻlsa, bunisi minglab kishi qarshisida edi. 
Kunchiqishning qoʻpol xalqidan ham bir 
narsa chiqarmikin... deb oʻltirgan minglab 
xalq oʻzbek ohanglarini eshitgach, ixtiyor­
siz qiymat berishga, uzoq olqishlamoqqa 
majbur boʻldi. Albatta, bu birinchi marotaba 
boʻlsa kerak, oʻzbek qoʻshigʻi va oʻyinlari 
Gʻarbiy Ovroʻpa xalqi oldida ijro etildi. Bi­
rinchi marotabadanoq kutilgan darajadan 
ortiqroq muvaffaqiyat qozondi. Berlin ashu­
lashunoslari Muhiddin qorini huzurlarida 
imtihon qilib koʻrdilar. Muhiddin qori oʻzining 
Ovroʻpoda oʻqish tilagi borligini bildirganda, 
ular bunga maslahat bermadilar. Muhiddin 
qori hozir Fargʻonada oʻzbekning yoʻqo­
lish oldida turgan eski ashula va kuylarini 
toʻplamoqdadir. Ashulalarning xuddi tabiiy 
kuyini saqlamoqlik uchun yaqinda Berlindan 
keltirilgan fonograf uskunasi bilan ish koʻrsa 

kerak. Muhiddin qorida oʻzbek yigitlari va 
qizlaridan iborat bir etnografiya truppasini 
tuzish fikri bor. Bu truppa tuzilsa, tashkiliy 
surʼatda ish koʻrmak mumkin boʻlgʻusidir”. 

Safarning soʻnggi kunlarida, Eyfelga 
sayohat vaqtida shamollab qolgan Tamara
xonim yuqori isitma oqibatida homilasidan 
ayriladi. U ogʻir holatda Parij yaqinidagi 
Bulon oʻrmonida joylashgan sanatoriyda 
yotishga majbur boʻladi. Kasalxonaga ular-
ni koʻrgani Majid Qodiriy, Xolmuhammad 
Oxundiy, sovet elchixonasi huquqshuno-
si Alekseyev, Peterburgda birga oʻqigan 
doʻsti Mustafo Choʻqay keladi. Mustafo 
Choʻqay keyin yana oʻzi kelib, Kashalboyev 
va uning sanʼati haqida iliq fikrlar bildiradi. 
Sovet gazetalarida bildirilayotgan munosa
batlarning qanchalik hayotga mos kelishi 
haqida surishtiradi. Germaniyada oʻqiyot-
gan turkistonlik bir guruh talabalar tadbir 
eʼlonidan xabar topib, Parijga yetib kelgan 
edi. Temurbek Qazbekov, Toʻlagan Moʻmin, 
Sulton Matqul navbat bilan u yerda tilmoch
lik qiladi. Muhiddin qori Yoqubov 1925-yil 
1-noyabr kuni ularning taklifi asosida Ber­
linga keladi. Uni Berlin vokzalida Olimjon 
Idrisiy rahbarligida talabalar bayramona 
kutib oladi. Bu yerda Muhiddin qori Yoqubov 
talabalar uyida ikki oy Aziz Xoʻjayev bilan 
hamxona boʻlib yashaydi.

Uning Germaniyada oʻtkazgan barcha 
tadbirlarida Abduvahhob Murodiy ham-
rohlik qiladi. Muhiddin qori Yoqubov oʻz 
sanʼati bilan olmon xalqining ham eʼtibori-
ni qozongan. Berlindagi Shubert-xollda, 
Berlin konservatoriyasida oʻzbek talabalari 
ishtirokida jami 4 ta konsert berdi. Ger-
maniyaning mashhur professorlari bilan 
uchrashib, fikr almashdi. Oʻn kun davo­
mida uning qoʻshiqlari olmon radiosida ja-
rangladi. Matbuotda olmon sanʼatshunos 
olimlarining “Ushoq”, “Chorgoh”, “Gʻayra-
gʻayra”lar orqali oʻzbek milliy musiqa sanʼa-
tining naqadar boy va jozibali ekani haqida-
gi maqolalari chop etildi. 

Dekabr oxirida shifoxonadan chiqqan 
Tamaraxonim bir hafta Berlinda boʻldi. 
1925-yil 10-iyulda Moskvadan chiqib ketgan 
juftlik 1926-yil 1-yanvar kuni qaytib keladi. 
Ularni “Metropol” mehmonxonasida shax-
san Akmal Ikromov kutib olgan. Oʻzbekis­
ton rahbari Germaniyadagi talabalarning 
ahvoli, sanʼatkorning keyingi rejalari bilan 
qiziqadi. Moskvada bir oylik davolanishdan 
soʻng ular Samarqandga kelib, Germaniya-
da niyat qilgan oʻzbek etnografik truppasini 
tuzishga kirishadi. Bu ishda uni mutafakkir 
Fitrat va shoir Choʻlpon qoʻllab-quvvatlay-
di. Ovroʻpoda unga cheksiz shuhrat olib 
kelgan omil aslida oʻzbek xalqi yaratgan  

qadimiy ohanglar, ashula va raqslar ekanini 
chuqur anglagan Muhiddin qori Yoqubov bu 
sanʼat durdonalarining qanchadan-qancha-
si unutilib ketgani, qolganlari ham unutilish 
xavfi ostidaligini yaxshi bilardi. U oʻzbek 
etno-folklor asarlarini toʻplash, oʻrganishga 
bel bogʻlaydi.

— Ulugʻ sanʼatkorimizning ayni oʻsha 
maqsadlari haqidagi maqolasi ham tillar-
da doston boʻladi. Oʻsha maqolada birdi-
rilgan mulohazalar bizni qiziqtiradi... 

— Qori Yoqubiy “Oʻzbek kuylarini qanday 
saqlash mumkin?” nomli maqolasida uzoq 
yillardan beri xalq bastakorlari va shoirla­
rimiz tomonidan yozilib, ular ogʻzidan aytilib 
kelgan, ota-bobolarimizdan meros qolayot-
gan qimmatli, boy oʻzbekcha kuylarimiz 
zamonning oʻtishi bilan yoʻqolish darajasi-
ga kelib qolgani haqida tashvish bilan soʻz 
yuritadi. Zamon oʻtgan sari turmush, bunga 
qarab xalqning fikri, hissiyoti oʻzgarganidek, 
xalq shoirlarining ijodiyotida ham bir qancha 
yangiliklar yaratilayotgani, biroq borgan sari 
eski kuylar uzoq burchaklarda, eski xalq 
shoirlaridagina qolayotganini taʼkidlaydi. 
“Bu ketishda bir necha yil oʻtmasdan eski 
oʻzbek kuylari oramizdan yoʻqoladir. Yangi 
bir asar yaratilmoqlikda eskilar ancha yor-
dam beradir, eskini bilganda yangilar ancha 
mukammal boʻladir. Mana buning uchun 
eski kuylarimizni saqlash chorasini hozir-
dan koʻrishimiz kerak”, deydi muallif. 

Ayniqsa, sanʼatkorning “Ovrupo musiqa-
siga, kuylariga nazar solsak, har bir kuyni 
noʻtagʻa olish bilan saqlab qolmoqda ekani-
ni koʻramiz. Bizda noʻta yoʻq. Noʻta boʻlgʻon-
da ham kuylarimizni saqlab qolgʻon boʻlar-
dik. U kuylarning yoʻli, maqomi, tuzilishi va 
xalqqa boʻlgʻon taassuroti bilan yangi nasl-
larimiz ham oshno boʻlib, shuning orqasida 
oʻzbek musiqasida oʻzbek tarixi taraqqiyo-
tini yoʻqotmasliqqa ega boʻlar edik”, degan 
soʻzlari koʻplab ijod ahli va ziyolilarni oʻylan-
tirib qoʻyadi. 

Muhiddin qori Yoqubovning “Ajabo, biz 
ham kuylarimizni Ovrupo noʻtasiga olib, doim 
saqlab kelsak boʻlmaydirmi?.. Faqat oʻzbek 
kuylarini noʻtagʻa olinishini oʻylaganimizda 
yana shunday masala kelib chiqadirki, oʻzbek 
kuylarini hozir noʻtaga ola olamizmi, yoʻqmi? 
Basharti, olgʻonimizda bizda noʻta yoʻq, al-
batta, Ovrupo noʻtasiga olinadir. Menimcha, 
Ovrupo noʻtasiga olish mumkin emas”, degan 
xulosalari koʻplab davralarda qizgʻin muhoka-
malarga sabab boʻladi. 

Oʻzbek kuylarining koʻpida chorak va 
nimchorak tovushlar borligi, bu tovushlarni 
olmoq uchun Yevropa notasi yetishmasligi, 
bu tovushlarni olmasdan bizning kuylarni 
notaga solib boʻlmasligi alohida qayd eti-
ladi. “Men buni oʻz tajribam bilan koʻrdim. 
1923-yilda Moskovda tahsilda vaqtimda 
musiqiyshunos oʻrtoq Miroʻnuf bilan birga-
likda koʻp harakatlar orqasida bir necha 
oʻzbek kuylarini noʻtaga oldirib bostirib 
chiqardik, shuningdek, oʻrtoq Uspinskiy 
tarafidan “Shashmaqom” va boshqa kuylar 
noʻtaga olindi. Endi bu Ovrupo kuylari bilan 
yigʻilgʻon oʻzbek kuylarini choldirib, oʻqitib 
koʻrsak, ajabo, asl kuyni eshita olamizmi? 
Shunga qanoatlanamizmi? Albatta, yoʻq”, 
deydi Muhiddin qori Yoqubov.

— Muhiddin qori 1926-yil 6-aprel-
da Oʻzbek davlat koʻchma konsert et-
nografiya truppasi bosh rejissyori va 
rahbari etib tayinlanadi. U jamoasi bi-
lan xalq orasiga kirib, qisqa muddatda 
600 ga yaqin oʻzbek mumtoz va xalq 
qoʻshigʻini yigʻadi. Bu yoʻldagi zaruriy 
xarajatlar uchun hatto Fargʻonadagi ota-
sidan meros qolgan uyni ham sotishga 
majbur boʻlgani rostmi? 

— Qarang, ustoz sanʼatkorlarimiz milliy 
merosimizga qanchalar fidoyi munosabat-
da boʻlgan. Jamoa yigʻilgan mumtoz ashu-
la-raqslarini tezda qayta ishlab, Samarqa-
ndda namoyish etadi. Konsert kutilganidan 
ham yaxshi qarshi olinadi. Bu etnografik 
truppa 1927-yil apreldan 1-oktabriga qadar 
butun ittifoq boʻylab ijodiy safarga chiqadi. 
Moskva, Leningrad, Kiyev, Tbilisi kabi koʻplab 
shaharlarda 100 ga yaqin konsert uyushtirila-
di. Ayniqsa, Qozon, Ufa, Boku shaharlarida 
Muhiddin qori Yoqubovning noyob ovozi 
jaranglay boshlashi bilan butun zal oyoqqa 
turar, Tamaraxonim “Katta oʻyin”, “Usmoniya” 
raqslarini ijro etganidan keyin koʻtarilgan gul-
diros olqishlar bu raqslarni yana ijro etishga 
majbur etardi. Oʻzbek xalqining asrlar mo-
baynida sayqallanib kelgan musiqiy sanʼati 
hammani maftun etadi. Bu oʻzbek sanʼatining 
endi shoʻrolar mamlakatidagi haqiqiy tantana-
si edi.

— 1937-yil may oyida Moskvada birin-
chi marta oʻzbek sanʼati dekadasi “Gul-
sara” spektakli bilan ochiladi. “Izvesti-
ya” gazetasi shu tantanali kun haqida 
gazetxonlariga  “Qori Yoqubovning 

Millat fidoyilari 

OVRO‘PO NO‘TASIG‘A SOLIB BO‘LMAS”

1952-yil 3-iyul kuni Muhiddin qori Yoqubovga 1918-yil 
“Shoʻroi islom” aʼzosi boʻlgan, Turkiston muxtoriyatini 
tashviq qilgan, 1920-1921-yillar Sagʻirboyvachcha 
yigitlari orasida qizil armiyaga qarshi targʻibot olib 
borgan, “Milliy ittihod”, “Milliy istiqlol” aksilinqilobiy 
tashkilotlar aʼzosi kabi ayblovlar bilan qaror 
chiqariladi. 1952-yil 4-iyulda berilgan order asosida 
hibsga olinadi.

Bizning oʻzbek 
kuylarining koʻpida 
chorak va nimchorak 

tovushlar bor. Mana bu 
tovushlarni olmoq uchun esa 
Ovrupo noʻtasi yetishmaydur, 
bularsiz bizning kuylarni 
noʻtaga olib boʻlmaydir. Men 
buni oʻz tajribam bilan koʻrdim. 
1923-yilda Moskovda tahsilda 
vaqtimda musiqiyshunos oʻrtoq 
Miroʻnuf bilan birgalikda koʻp 
harakatlar orqasida bir necha 
oʻzbek kuylarini noʻtaga oldirib, 
bostirib chiqardik, shuningdek, 
oʻrtoq Uspinskiy tarafidan 
“Shashmaqom” va boshqa 
kuylar noʻtaga olindi. Endi bu 
Ovrupo kuylari bilan yigʻilgʻon 
oʻzbek kuylarini choldirib, 
oʻqitib koʻrsak, ajabo, asl 
kuyni eshita olamizmi? Shunga 
qanoatlanamizmi? Albatta, 
yoʻq!”.

“

“asl “shashmaqom”ni

orzusi Oʻzbekistonda opera sanʼatini 
yaratish va shu operada bosh rollardan 
birini ijro etish edi”, deb yozadi...

— Bu shonli voqealardan avval Muhid-
din qori 1927-yil oktabrda Qoʻqon teatriga 
tashkilotchi va badiiy rahbar etib tayinla-
nadi. U sobiq jadid M.Miroqilov bilan ijodiy 
jamoani qayta tuzib, Gʻulom Zafariyning 
“Halima”, Xurshidning “Farhod va Shirin” 
musiqali dramalarini sahnalashtiradi. Oʻzi 
bu spektakllardagi bosh qahramon Neʼmat 
va Farhod rollarini ijro etdi. 1928-yilning 
yanvar oyida Andijon teatriga rahbar etib 
tayinlangach, Xurshidning “Farhod va Shi-
rin”, “Layli va Majnun”, Uzeir Gajibekovning 
“Arshin mal-alan”, Kamarlinskiyning “Reza-
vorchi” musiqali dramalarini sahnalashtirib, 
Farhod, Navfal va Sultonbek rollarini katta 
mahorat bilan ijro qiladi.

Muhiddin qori Yoqubov 1929-yildan Oʻz-
bek filarmoniyasi direktori boʻladi.  1934-
yil azaliy orzusi — oʻzbek milliy operasini 
yaratish maqsadida yana Moskvaga yoʻl 
oladi.  Moskva  konservatoriyasi huzurida 
oʻzbek opera studiyasini tashkil etib, ikki 
yil davomida Oʻzbekistonning eng chekka 
nuqtalaridan toʻplangan oʻnlab yosh iqtidor 
sohiblari teatr va musiqa sanʼatining eng 
mahoratli ustalaridan dars oladi.  Muhiddin 
qori pul kerak boʻlganda oʻzining suvsar 
yoqali poʻstinini doʻkonga garovga qoʻyib 
boʻlsa ham oʻqishni toʻxtatmadi. 1935-yil 
Moskvaga kelgan Fayzulla Xoʻjayev ular­
ning barcha iqtisodiy muammolarini hal 
qilib beradi. 

1952-yil 3-iyul kuni Muhiddin qori Yo-
qubovga 1918-yili “Shoʻroi islom” aʼzosi boʻl-
gan, Turkiston muxtoriyatini tashviq qilgan, 
1920-1921-yillar Sagʻirboyvachcha yigitlari 
orasida qizil armiyaga qarshi targʻibot olib 
borgan, “Milliy ittihod”, “Milliy istiqlol” aksilin-
qilobiy tashkilotlar aʼzosi kabi ayblovlar bilan 
qaror chiqariladi. 1952-yil 4-iyulda berilgan 
order asosida hibsga olinadi.

— Arxiv hujjatlariga koʻra, 1952-yil 
iyul-sentabr oylarida olib borilgan mut-
tasil soʻroqlarda Muhiddin qori Yoqubov 
Turkiston muxtoriyati orkestrida boʻl-
ganini ham, qorilik qilganini ham tan ol-
gan ekan... 

— Ayni iqrordan soʻng qahramonimiz 
1926-yili Maʼruf Rasuliyning bogʻida Dav-
lat Rizayev, Anqaboy, Otajon Hoshimar 
davrasida Tamaraxonim bilan Botuning 
“Qush uyasi buzildi”, Choʻlponning “Goʻzal 
Fargʻona” qoʻshiqlarini kuylaganini ham 
aytadi. Qoʻyilgan ayblovlarni boʻyniga olishi 
uchun tergovchilar uni qattiq qiynaydi, xu-
mordan chiqqunlaricha tahqirlaydi. Avvalgi 
zabardast, alpomishsifat Muhiddin qoridan 
soyasigina qolgan edi, xolos... Uni tergov-
chining qiynogʻidan koʻra koʻproq yaqin 
doʻstlarining, ishongan insonlarining xiyo-
nati iztirobga solgan edi.

Muhiddin qori Yoqubov 1952-yil 
17-oktabrda uzoq muddatli qamoqqa 
hukm etildi. Stalin vafotidan ikki yil oʻtib 
— 1955-yilda ozodlikka chiqadi.  1956-yil 
yanvaridan yana filarmoniya solisti boʻla-
di. Keyinroq estrada teatriga taklif qilinib, 
unda xalq qoʻshiqlari, opera ariyalari va ro-
manslar ijro etadi.  Muhiddin qori Yoqubov 
1957-yil 2-fevralda unga xiyonat qilmagan 
yagona doʻsti — Kozlovskiyning uyidan 
qaytayotganda muz bosgan koʻchalarda 
qoʻqqisdan yiqilib,  tos suyagi sinadi. Ora-
dan ikki hafta oʻtgach, 1957-yil fevral oyida 
vafot etadi. U Toshkentdagi Chigʻatoy qab­
ristonida dafn qilinadi.

Butun hayotini oʻzbek sanʼatining gul-
lab-yashnashiga bagʻishlagan ustoz sanʼat-
korimizni xalqimiz hech qachon unutmaydi. 
Oʻzbek davlat filarmoniyasiga, Toshkent 
koʻchalaridan biriga  Muhiddin qori Yo-
qubov  nomi berildi.  Uning hayoti va ijod-
iga bagʻishlangan film ishlandi. 2000-yil-
da  “Buyuk xizmatlari uchun” ordeni bilan 
mukofotlandi.  

“Yangi O‘zbekiston” muxbiri 
Muxtasar TOJIMAMATOVA 

suhbatlashdi.


